
Ииун 21 абжьаҟазаҩца Ирым-
шуп. Аҟәа амшын аԥшаҳәа ааигәара 
игылоу  абжьаҟазаҩцәа рбаҟа амҵан 
имҩаԥган амитинг.

Уи иалахәын  атәыла Ахадара, ауа-
ажәларратә усзуҩцәа, Аԥсны иҟоу 
7-тәи Урыстәылатәи арратә база 
архәҭақәа. Сентиабр 30, 1993 шықә-
сазы Аԥсны атәылахьчара архәҭақәа 
Егры аҳәааҿы иахадыргылеит Аԥс-
ны абираҟ. Иалгеит Аԥсны жәлар  
Рџьынџьтәылатә еибашьра. 

Маи мза 1994 шықәсазы Моск-
ва рнапы аҵарҩит  аиқәышаҳаҭра 
архәҭақәа реидыгаразы, аибашьра 
аанкыларазы. Мызкы ааҵхьаны, 
ииун мзазы  Аԥсны иалагалан Уры-
стәылатәи абжьаҟазаҩцәа рырхәҭа. 
Амитинг иалахәыз зегьы минуҭктәи 
аҿымҭрала иргәаладыршәеит ҳҭын-
чра аиқәырхара зхы ақәызҵаз афыр-
хацәа.

Есышықәса, ииун 21 рзы абжьаҟа-
заҩцәа рбаҟа ашҟа имҩахыҵуеит, 
ашәҭ шьыҵәрақ́әа  шьҭарҵоит Аԥсны 
жәлар, атәыла Ахадара, аҿар. Уры-
стәыла архәҭақәа, абжьаҟазацәа Аԥс-
назы инарыгӡо аҵакы дазааҭгылеит 
аинрал-маиор Олег Аршба. Дара роуп 
изыбзоуроу ақырҭуа-аԥсуа еибашьра 
аҵыхәа аԥҵәара. Ҳәара аҭахым, иҳа-
ракуп дара рцәыӡқәа. Ҳ-Аԥсны  аҭын-
чра аиқәырхараз иҭахеит 117-ҩык 
Урыстәылатәи аруаа, руалԥшьа шы-
нарыгӡоз. Иааидкыланы абжьаҟаза-
ратә аоперациақәа ирылахәын 70 
нызқьҩык рҟынӡа аррамаҵзуҩцәа. 

Дара русура хацыркын Гал араион. 
14 шықәса ирҭагӡаны Урыстәылатәи 
абжьаҟазаҩцәа архәҭақәа ирылдыр-
шаз даара ирацәоуп.

Аԥсны Ахада Аслан Бжьаниа ами-
тинг аҟны иазгәеиҭеит Урыстәылеи 
ҳареи ҳаиҩызара шԥымкхо, аԥсуа 
жәлар иҳаракны ахәшьара шарҭо аб-
жьаҟазацәа русура. «Хашҭра  рықәым-
зааит уи зыԥсҭазаара  ақәызҵаз аҵе-
ицәа»,– иҳәеит иара.

Урыстәыла ацҳаражәҳәаҩ Миха-
ил Шургалин иқәгылараҿ дазааҭгы-
леит абжьаҟазаразы Урыстәылатәи 
архәҭақәа русура атәы. «30 шықәса 
ҵит урҭ аналагалаз аахыс, раԥхьаӡа 
дара рхыԥхьаӡара наӡон 1800 
рҿынӡа, даара ихьанҭан, ишәарҭан урҭ 
рҿаԥхьа иқәгылаз азҵаарақәа, аусна-
гӡатәқәа. Аха 14 шықәса ирҭагӡаны 
дара рмиссиа намысла инарыгӡеит», 
иҳәеит иара.

 Ажәахә ҟаиҵеит иара убас  Россо-
трудничество аиҳабы Дмитри Фе-
дотов.

Урыстәыла Аԥсны аназханаҵа  
ашьҭахь, октиабр мза 2008 шықә-
сазы абжьаҟазаратә мчқәа русура 
хдыркәшеит.

2017 шықәсазы, Аҟәа  Кавказ  ахь-
чаҩцәа рбаҟа ахьықәгылоу  ааигәа-
ра иқәдыргылеит абжьаҟазаҩцәа 
рбаҟа. Уи авторс дамоуп Урыстәыла 
зҽаԥсазтәыз асахьаҭыхҩы  Влади-
мир Суровцев.

Ҳажәлар ирымоуп иахьнеиша, 
рҭынчра, рыԥсҭазаара аиқәырхараз 
зхы иамеигӡаз аҵеицәа ахьыргәала-
дыршәаша.

 d Аԥсны Аҳәынҭқарра Ахада 
Аслан Бжьаниа амедицина аус-
зуҩцәа рзанааҭтә ныҳәа аҳаҭыр 
азы «Аԥсны Аҳәынҭқарра зҽаԥ-
сазтәыз аҳақьым» ҳәа аҳаҭыртә 
хьӡқәа рхиҵеит. 

Убас агәабзиарахьчара аусхк 
аҿы рлагалеи шықәсырацәала ла-
мысцқьала русуреи рзы «Аԥсны 
Аҳәынҭқарра зҽаԥсазтәыз аҳақьым» 
ҳәа аҳаҭыртә хьӡы ранашьахеит: 

 аҳақьым-аԥсихиатр, Ареспуб-
ликатә ԥсихиатриатә хәышәтәырҭа 

аҳақьым хада Ирина Ануа;
 аҳақьым-акардиолог, Аҟәатәи 

ақалақьтә хәышәтәырҭа адкыларҭа 
аҟәша аиҳабы Белла Смыр; 

 аҳақьым-аԥсихиатр, Ареспуб-
ликатә ԥсихиатриатә хәышәтәырҭа 
аҳақьым хада лхаҭыԥуаҩ Алеқсандр 
Ҷанба; 

 Аҟәатәи ақалақьтә хәышәтәырҭа 
аҳақьым-атерапевт Лариса Ҷкадуа. 
«Аԥсны Аҳәынҭқарра зҽаԥсазтәыз 
амедицинатә усзуҩ» ҳәа аҳаҭыртә 
хьӡы лыхҵоуп Ареспубликатә ԥси-
хиатриатә хәышәтәырҭа аԥсихолог 
Манана Какәыбаа. 

Есышықәса рашәарамза ахԥатәи 
амҽышазы иазгәарҭоит амедицина 
аусзуҩ Имш.  

 d Ааигәа, Қырҭтәыла апреми-
ер Иракли Кобахиӡе иҳәеит, иара 
дызхагылоу аиҳабыра ргәы ишҭоу 
«итәыла анапаҵаҟахь Аԥсни Цхин-
валтәи арегиони рырхынҳәра». 

Қырҭтәылеи, Аԥсни, Аахыҵ- 
Уаԥстәылеи реизыҟазаашьақәа 
ҭышәынтәалахоит Қарҭ иҟаҵәҟьоу 
аҭагылазаашьақәа ахаҿы иаана-
гар, иҳәеит Урыстәыла адәныҟатәи 
аусқәа рминистр ихаҭыԥуаҩ Миха-
ил Галузин «Комсомольскаиа прав-
да» иаиҭаз аинтервиу аҟны. 

«Ҳара ҳганахьала Аҟәа – Қарҭ 
– Цхинвал рыбжьара аҭышәынтәа-
ларазы алшарақәа цәырҵуеит ҳәа 
иҳаԥхьаӡоит Қырҭтәыла иҟаҵәҟьоу 
аҭагылазаашьақәа анеилнакаалак, 
азинеиҟарареи, наҟ-ааҟ аҳаҭыре-
иқәҵареи, дара-дара ринтересқәа 

ҳасаб рзуреи рышьаҭала ареспуб-
ликақәа рҿы аизыҟазаашьақәа 
рышьақәыргылара ианазхиахалак», 
– иаҵишьит иара. 

Абраҟа аҵакы хада шьҭнахуе-
ит амч ахамырхәара закәанла 
ирыдызҵо ашәҟәы анапаҵаҩра, 
аҳәаақәа рделимитациеи анаҩ-
сан рдемаркациеи рызҵаара аҭыԥ 
ақәҵара. Абарҭ атемақәа лассы-лас-
сы ирылацәажәоит Аахыҵ-Кавказ аҟ-
ны ашәарҭадареи аҭышәынтәалареи 
ирызку Жәларбжьаратәи Женеватәи 
аиҿцәажәарақәа рҟны. 

Зыӡбахә ҳамоу аформат зе-
иуахкыҟам алшарақәа аанартуе-
ит наҟ-ааҟ аицәажәаразы, Қарҭи, 
Аҟәеи, Цхинвали рофициалтә хаҭар-
накцәа рыбжьара ргәаанагарақәа 
ахьеиқәшәо аҭыԥқәа рыԥшааразы 
жәларбжьаратәи адгыларала. 

Ҳара ҳадгылоит Жәларбжьа-
ратәи Женеватәи аиҿцәажәарақәа 
инарҭагӡаны аусура арцыхцыхра. Из-
дыруеит, аԥсуааи аахыҵуаԥстәылааи 
уи ишазхиоу», – иаҵишьит Галузин. 

Адәныҟатәи аусқәа Рмини-
стрра ахада ихаҭыԥуаҩ иациҵеит 
Қырҭтәыла амчрақәа 2008 шықә-
сазтәи «рыцәгьаршра» иаҿырҵа-
аз шыҟоу, уажәы рыҽшазыршәауа 
Аԥсни Аахыҵ-Уаԥстәылеи ҭынчмҩа-
ла «рырхынҳәра». Аҟәеи Цхинвали 
ракәзар, арҭ аусқәа дара рсуверени-
тет «аԥыхра» аҽазышәарақәа роуп 
ҳәа ирыхәаԥшуеит. 

* * *
Ииун 20 азы Урыстәыла адә-

ныҟатәи аусқәа Рминистрраҿы 
имҩаԥысит Аԥсны адәныҟатәи 
аусқәа рминистр инапынҵақәа назы-
гӡо Одиссеи Бигәааи Урыстәылатәи 
Афедерациа адәныҟатәи аусқәа рми-
нистр ихаҭыԥуаҩ Михаил Галузини 
реиԥылара. Уи азкын Аахыҵ-Кавказ 
аҟны ашәарҭадареи аҭышәынтәа-
лареи рзы Жәларбжьаратәи Жене-
ватәи аиҿцәажәарақәа 61-тәи рра-
унд. Аганқәа рылацәажәеит уаҟа 
изхәаԥшраны иҟоу азҵаарақәа.

Хшыҩзышьҭра ҷыда азун амч 
ахамырхәаразы аиқәшаҳаҭра азҵаа-
ра, иара убас арегион аҟны ашәарҭа-
дара алыршара.

 d Ииун 22 азы 83 шықәса 
ҵит 1941-1945 шықәсқәа рзы 
Аџьынџьтәылатә еибашьра Дуӡӡа 
ианалагаз аахыс. 

Атәылақәа жәпакы рҿы ари амш 
азгәарҭоит агәалашәареи алахье-
иқәҵареи Ирымшны. 1941 шықәса 
ииун 22 ашамҭаз, асааҭ 4 азы афа-
шист Германиа имҳәа-мырза Асовет 
Еидгыла иақәлеит. Иалагеит 4 шықә-
са ицоз аибашьра. 

Аҟәа, Диоскураа Рԥшаҳәаҿы 
игылоу Идырым асолдаҭ ибаҟаҿы 
ашәҭқәа шьҭарҵеит.

Аибашьраҿы иҭахаз ргәалашәа-
ра ҳаҭыр ақәырҵарц уахь инеит 
Ахада Иусбарҭа анапхгаҩы Абе-
салом Кәарҷиа, Аԥыза-министр 
актәи ихаҭыԥуаҩ, аенергетикеи 
атранспорти рминистр Џьансыхә 
Нанба, Аԥыза-министр, афинансқәа 
рминистр Владимир Делба, Аԥсны 
иҟоу Урыстәыла ацҳаражәҳәаҩ Ми-

хаил Шургалин, ацҳаражәҳәарҭеи  
Россотрудничество ахаҭарнакреи 
русзуҩцәа, ауаажәларра.

Абаҟа аҿаԥхьа имҩаԥысит 
илахьеиқәҵагоу арыцхә иазкыз 
амитинг.

«Аӷа дкәадамызт, иара убриа-
лагьы иҳаракуп Аџьынџьтәылатә 
еибашьра Дуӡӡаҿы Асовет жәлар 
иргаз Аиааира. Уи шьақәҳарӷәӷәе-
ит, убрахь иналаҵаны ООН аԥҵа-
ралагьы. Ҳара ҳадҵала убри аиҿка-
ара аԥҟаԥҵаҿы иарбоуп иҳаӷоу 
аҳәынҭқаррақәа. Ҳарҭ зегьы урҭ 
аадыруеит, хьыӡҳәала абыржәгьы 
убарҭ аҳәынҭқаррақәа Украина, бан-
дераа ирыцхраауеит – афранцыз-
цәа, аголландцәа, аиспанцәа, афин-
цәа, арумынцәа, авенгрцәа, уи моу 
аболгарцәа», – иҳәеит Урыстәыла 
ацҳаражәҳәаҩ Михаил Шургалин.

Иара иаҵишьит Урыстәылан 
ахәшьара ҳаракы шарҭо Донбасс, 
Урыстәыла аибашьцәа ирылагыланы 

еибашьуа аԥсуаа рԥарцәа иҟарҵо 
аешьаратә цхыраара. 

Аџьынџьтәылатә еибашьра Дуӡӡа 
афронтқәа рҟны еибашьуан Аԥс-
ны ауааԥсыра 55 нызқьҩык ина-
реиҳаны. Аибашьраҿы иҭахеит 17 
нызқьҩык инарыцны. 22-ҩык ира-
нашьоуп «Асовет Еидгыла Афыр-
хаҵа» ҳәа ахьӡқәа. Хҩык ихаҭәаау 
Ахьӡ-Аԥша аорденқәа ирыԥсахеит.

Иара убри аҽны, Идырым асол-
даҭ ибаҟаҿы имҩаԥысит тради-
цианы ишышьақәгылахьоу аиҵш, 
Жәларбжьаратәи  амемориалтә ак-
циа «Агәалашәара ацәашьы».

Агәалашәаратә митинг аартуа, 
Аԥсны Россотрудничество ахаҭар-
накра анапхгаҩы Дмитри Фе-
дотов иазгәеиҭеит: «83 шықәса 
уажәаԥхьа иалагеит 27 миллионҩык 
рхы зқәырҵаз Аџьынџьтәылатә еи-
башьра Дуӡӡа. Аибашьра раԥхьатәи 
амш аҽны иҭахеит 16 нызқьҩык. 
Аԥснынтәи аибашьра ицеит уи 
аԥҳацәеи аԥацәеи 55 нызқьҩык. 
17 нызқьҩык инареиҳаны рыҩ-
ныҟа изыхнымҳәит. «Агәалашәара 
ацәашьы» азкуп аибашьра иалаӡыз 
ауаа ргәалашәара ахамышҭра».

«Ари амш наунагӡа ҳгәалашәа-
раҿы иаанхеит. Исгәалашәоит саб-
ду шаҟа лахьеиқәҵарыла игәа-
лаиршәоз усҟантәи ашықәсқәа 
рыхҭысқәа. Абиԥара ҿа руалԥшьа 
– афырхацәа, ҳзеиԥш иааира зхы 
ақәызҵаз зегьы рхамышҭра ауп», – 
иҳәеит Аԥсны атәылахьчара ами-
нистр ихаҭыԥуаҩ Давид Бжьаниа. 

Аԥсны Урыстәылатәи аџьынџьу-
аа Ркоординациатә еидгыла ахан-
тәаҩы ихаҭыԥуаҩ Геннади Кожухар 
даԥхьеит аидгыла ахантәаҩы Олег 
Иурченко иҟаиҵаз анашьҭымҭа. 

«Агәалашәара ацәашьы» 
ҿыцәаауам

Мчыла ианаму, «хаала»

Женеватәи аиҿцәажәа-
рақәа рыламҭалаз

Аусԥҟақәа рыла

Аҳаҭыртә хьӡқәа рыхҵоуп

Абжьаҟазаҩцәа рымш

Наира Сабекиа

Саида Ҳаразиа

Аԥсуа литература аб

 d Аԥсуа ҵарауаҩ ду Шьалуа 
Инал-иԥа  ииҩыз ари астатиа 
агазеҭ «Аԥсны ҟаԥшь»  ианыле-
ит 70 шықәса уажәаԥхьа. Аԥсны 
жәлар рпоет Д.И.Гәлиа диижьҭеи 
80 шықәса анҵуаз – 1954 шықәса 
февраль 21 аҽны. Хысгьы иаман 
«Аԥсуа литература аб» ҳәа.  Усҟан 
акьыԥхь зегьы қырҭуа шрифтла 
иҭыҵуан. Ари астатиа Шь.Инал-иԥа 
иҭижьхьоу ишәҟәқәа џьаргьы иры-
лаӡам. Убри азы акьыԥхь арба-
ра иаԥсоуп. Аҵарауаҩ иҵауланы 
инарҭбааны иааирԥшуеит  аԥсуа 
жәлар рҵеи хазына дызҭагылаз 
аамҭа хьанҭа  дацәымшәаӡакәа 
дызнысыз ахаҵаратә мҩа, ижәлар 
рбызшәа, рҵара аус, рҳәамҭақәа 
рҭоурых иааидкыланы иуҳәозар – 
ркультура аиқәырхара иадибалаз 
аџьабаа.

Асовет мчра анышьақәгыла 
аахыс мацара ауп ибӷа еиҵыхны 
данаақәгыла абаҩхатәра  ӷәӷәа злоу 
аԥсуа поет Дмитри Гәлиа, ҳтәыла  
дуӡӡаҿы еицырдыруа, аԥсуа литера-
тура ашьапы зкыз, уи аклассик, аԥ-
суа литературатә бызшәа шьақәзыр-
гылаз, аԥсуа культура зегьы абду 
ззырҳәо.  Ажәлар рҿы усгьы ддыруп 
ҳәа изыгәдуны, бжеиҳан ихьӡ ма-
цара ауп ирҳәо, аԥсышәала – Дыр-
мит!  Иаҵанакуа заҟа ирацәоузеи 
ари ахьӡ аԥсуа жәлар зегьы рзы! Из-
маҳацда уи, дзымбацда ихаҭа Аԥсны! 
«Дырмит дышԥаҟоу, дад!» ҳәа раԥхьа 
иуазҵаауеит қыҭас уахьнеилак. 
Аҿарацәа урҟәаҵ, аҭаҳмадцәагьы 
аӡәырҩы иахьтәоу Д.Гәлиа ишәҟәқәа 
кны ирыԥхьоит. «Дырмит иҩымҭа 
ҿыцқәа сзаауҭиндаз, дад!» – ҳәа се-
иҳәеит 70 шықәса зхыҵуа нхаҩык. 
Ҵыԥх зны, Ԥақәашь ақыҭан аӡәы, 
ажәлар рҳәамҭа жәабжьқәа ашәҟәы 
ишаниҵоз, уаатәи нхаҩык деиҿам-
сӡакәа иҳәеит ажәеинраалак. «Ари 
ажәлар ирҳәамҭаӡам, Д.Гәлиа  
иҩымҭоуп», – иҳәеит уи иаԥхьахьаз 
ашәҟәанҵаҩы. «Аиаша уасҳәап, исы-
здырам, ажәлар ирҳәамҭоу џьысшьо-
ит сара, избан акәзар зегьы ирдыруе-
ит ари ҳқыҭан», иҳәеит аҭакс анхаҩы.

Абас ирылаҵәаны иҟоуп жәлар 
зегьы апоет иажәа. Ашәаԥыџьаԥ 
злагылоу аԥашәи иареи узеиҟәы-
хуа аиҳа,  иузеицрыхуам Д.Гәлиеи 
ажәлари. Убри азы ауп ажәлар  рпоет 
ҳәа уи иқәнагаҵәҟьаны изирҭаз ахьӡ 
ду. Хара-ааигәантәи изаауеит иара 
асасцәа. Тәарҭас-гыларҭас ирымо-
уп зышә аарту иҩнра, аҿар, абыр-
гцәа, ашәҟәыҩҩцәа, аҵара дула аус 
зуа зегьы ирҭахуп ари ауаҩ ду иҿы 
инеины дырбалар, илаф хаақәа, 
ҵыхәаԥҵәара змам иажәабжь ҟәыш 
ссирқәа ирзыӡырҩлар, иҩымҭақәа 
дырзаԥхьаны  иреиҳәалар.

«Жәлар рпоет» – ари пату ду зқәу 
хьӡуп, ажәлар иаԥсам ихырҵом уи, 
иреиӷьқәоу  роуп изырҭо. Аха иара  
убри аамҭазгьы,  уи ипату қәҵаган-
гьы  иҟам, «жәлар рпоет»  иаҵана-
куеит ашәҟәыҩҩы ибаҩхатәра аҷы-

дарақәагьы. Ус иҟоу  ашәҟәыҩҩы 
идикылоит, илаирҵәоит иуаажәлар 
ирымоу адырра зегьы, урҭ рхәы-
црақәа, ргәаԥхарақәа, ихшыҩ  
азишьҭуеит изызхьуа, изышьҭоу зе-
иԥшроу, нас абарҭ зегьы поезиатә 
сахьалеи ажәа лыԥшаахлеи  еибар-
кны, исахьатәҩыраны иҟаҵаны дара 
ажәлар ирзишахуеит.

Абасҵәҟьа  иҟақәоу  дреиуо-
уп Д.Гәлиа. Ирацәаӡоуп уи ижәлар 
ирҿиҵааз, аха ижәлар иара ириҭаз-
гьы қәнагала ахә ашьара имариоу 
усым, ихы  дамеигӡакәа ажәлар 
рзы  аџьабаа иибахьоу, аԥхӡы ика-
иҭәахьоу, дхәыҷы аахыс дызхысхьоу, 
иҟаиҵахьоу  ааԥсара ззымдыруа 
ари ауаҩ ирҿиахьоу  зегьы баша 
аиқәыԥхьаӡарагьы акыр иуадаҩуп. 
Уахьихәаԥшуа уаҩаса хәыҷык из-
лаилшазеи  инапы  злакыз абри 
аҟара аусқәа, иҳәап ауаҩы. Уи иа-
ра ифырхаҵара мацара  иабзо-
ураӡам. Ажәытә ишьҭаханы иҟаз 
аԥсуа жәлар рԥа бзиахә Д.Гәлиа 
уи илзыршаз  ареволиуциатә Уры-
стәыла иаҳзаанагаз ауп, ауаа 
ахақәиҭра рызҭаз Асовет мчра ауп.  
Дизар аахыс апоет  ацәгьеи аб-
зиеи акры ибахьеит, дызхысхьоу,  
дзыниахьоу-дзынԥахьоу рацәо-
уп, аха ианакәзаалак дырмеижье-
ит ажәлар, дырԥырҵны  хара днам-
гылт.  Имырҩашьакәа ижәлар рыгәҭа 
дышгылаз ихигеит уи ажәытәра иа-
газ аамҭа еиқәара, иахьагьы  иареи 
дареи  еилаҵәаны, рнапы  еикәыр-
шаны иануп амҩа лаша.

Аԥсуа жәлар рҭоурых аҿы акыр 
рыцҳара, ҭагәҭасра ирыниахьеит, 
ацәқәырԥа  еиқәара дуқәа заҟа 
ажәлахьоузеи иахәаҳтәып ҳәа Аԥс-
ны хәыҷы ԥшӡа. Аха аԥсуа жәлар 
фырхаҵарала ирыхьчеит рыԥсад-
гьыл бзиахә, еицамкуа  еиқәдырхе-
ит рхатәы бызшәа, рҟазшьа, рқьабз 
ҷыдақәа, хамеигӡарала иазықәԥон 
ахақәиҭра.

Абри ажәлар рыгә ҭаҵәҟьа  
далҵит Д.Гәлиа. Дызлыҵыз ажәлар 
рҭоурых дуун, аха ажәытә урҭ иры-
мамызт ашәҟәыҩыра, рхатәы быз-
шәала аҵара, иҟамызт аҭыԥантәи  
арҵаҩцәа, дрымамызт апоет, иҟамызт  
алитература, дҟамлацызт аԥсыуак 
Аԥсны аҭоурыхи абызшәеи наука-
ла еилзыргоз. Абарҭқәа зегьы ршьа-
пы  зкыз, насгьы акырӡа инеиҵыхны 
ԥхьаҟа инаскьазгаз даҽаӡәым, иара 
иоуп, Д.Гәлиа.

Амаҵурахьы ҳәа раԥхьа ишьа-
пқәа  анеихига инаркны, Д.Гәлиа 
ҽышәала иҽазикит аԥсуа жәлар 
ркультура арҿиара, азырҳара. 17 
шықәса анихыҵуаз, 1892 шықә-
сазы уи днатәаны иҩуеит Аԥсуа 
нбан шәҟәы. Усҟантәи аамҭазы  уи 
ашәҟәы аҭыҵра иаҵанакуаз даа-
ра ирацәан, избан акәзар шәҩык  
рахьтә аҵара змаз аарлаҳәа аӡәы 
дҟалар, Аԥсны  деицырдыруан. На-
сгьы  еиҳарак  уи анбан аҭыжьра-
ла  Д.Гәлиа ишьақәирӷәӷәеит аԥ-
сышәала ашәҟәыҩыра. Убри аахыс 
иааԥымкӡакәа аус ду даҿуп Д.Гәлиа 
ехьанӡагьы, аԥсуа школқәа рҵа-
га шәҟәыла реиқәыршәаразы. 
Урҭ  ашәҟәқәа  заҟа  еиқәыршәа-
ны иҭижьхьоу аԥхьаӡарагьы  уаҩы 

дахәарҭам ус мариала. Дмаҷуп аԥ-
сыуак Д.Гәлиа ишәҟәқәа рыла аҵара 
иаламгаз. Убас иҟоуп ехьагьы.

Анбан шәҟәы  аиқәыршәара  
раԥхьаӡа данаҿыз аахыс, Д.Гәлиа 
наукатә зҵаарақәакгьы иҽрылархәуа 
даауеит. 1907 шықәсазы  уи шәҟә-
ны  Қарҭ иҭижьит ажәлар рҿы иара 
иеизигоз «Аԥсуа жәаԥҟақәа»… Арҭ 
реиԥш ашәҟәқәа зыԥсоу атәы  ав-
тор ихаҭа иҳәоит иара уа: «Ажәлар 
ирзеиқәырхатәуп дара рыхшыҩ ду 
ирзыннажьыз  абаҟақәа – жәлар 
ражәахә арҿиамҭақәа. Урҭ зхәарҭоу  
рацәоуп… Аԥсуа жәлар рҭоурых 
макьана иҩым, убри азы жәлар 
рдырра ахьыршәыгәқәа  реиԥш еи-
зыркәкәаны иахьыҟоу – ажәахә рҿи-
амҭақәа аҭоурых ҟаҵага маҭәахә 
бзиа ҳарҭар рылшоит». Убри аахыс 
ехьа уажәраанӡа аџьабаа адиба-
лахьеит Д.Гәлиа аԥсуаа рҭоурых, 
рбызшәа, рфольклор наукала еи-
лырганы ашьақәыргыларазы. Арҭ 
азҵаарақәа рзы иҩхьеит жәаба-
ла астатиақәа, ашәҟәқәа, 1925 ш. 
иикьыԥхьыз «Аԥсны аҭоурых» актәи 
атомгьы убрахь иналаҵаны. Д.Гәлиа 
дахагылан «Аԥсуа бызшәа акаде-
миа» ҳәа зны  еиҿкааны иҟаз. Уи 
иалҵит қәҿиарала аус зуа Қырҭтәы-
латәи ССР  Анаукақәа  ракадемиа 
абызшәеи, алитературеи, аҭоуры-
хи Аԥснытәи ринститут. Еиҿырка-
аижьҭеи ехьанӡагьы Д.Гәлиа ԥым-
крада аус иуеит ари аинститут аҟны. 
Есышықәса иалаигалоит уахьгьы 
аҩымҭа ҿыцқәа. Иаҳарак хыс имо-
уп  аԥсуа бызшәеи, алитературеи, 
афольклори  наукала рҵара.

Аха, ҳәарас иаҭахузеи, ҷыдала 
иазгәаҭатәуп Д.Гәлиа илиршаз аԥ-
суа литературеи  аԥсуа литерату-
ратә бызшәеи рышьақәыргылареи, 
нас ирҿианы акырӡа ԥхьаҟа рга-
реи аус аҿы.

Абаҩхатәра ду злаимаз ала, 
Д.Гәлиа даныҷкәыназ инаркны 
апоезиа ихшыҩ азцон, дазыҳаҵҳаҵо  
дыҟан. Ҳәара аҭахымкәа, Д.Гәлиа 
ипоезиа, иаҳараӡак раԥхьаӡатәи 
иҩымҭақәа рԥашә ажәлар рҳәамҭа 
еиуеиԥшым ажәабжьқәа иҵаула-
ны ирыларсуп. Ҿырԥшыгас иуго-
зар, «Мыса Барганџьиа иҳәамҭоуп, 
Д.Гәлиа ианҵамҭоуп» ҳәа иа-
нуп акырџьара  апоет  раԥхьатәи 
ишәҟәқәа рҿы. Абас аԥсуа жәлар 
рҳәамҭақәа раԥхьаӡа Д.Гәлиа 
инапаҿы ироуит алитературатә 
сахьеи  аԥшӡареи.

Аҭоурых  меижьарада излаҳнар-
бо ала, ҿыц ашьақәгылара иаҿу али-
тература иарбанзаалак, ахала ашьа-
пы иқәгыло иҟалаанӡа,  изықәныҟәо, 
традициак аиԥш изҿыԥшуа ажәлар 
рҳәамҭатә рҿиамҭақәа роуп.

Ажәлар рҳәамҭақәа, рфольклортә 
мотивқәа ихы архәара, ҳәарас иаҭа-
хузеи, дааҟәымҵӡакәа, Д.Гәлиа  лассы 
данылеит алитература иаша мҩа. Ара  
хымԥада иазгәаҭатәуп, раԥхьаӡатәи 
аԥсуа поет иидеиақәеи иҟазарақәеи  
рышьақәгылареи рырҿиареи аус 
аҿы, аҿҳәамҭатә инаҭоз атрадици-
ақәа рҟны мацара даанымгылакәа, 
ишимаз уи иара убас алитературатә 
рҵаҩцәа. 

«Аԥсны ҟаԥшь» 
акьыԥхьымҭақәа

 d Урыстәылатәи Афедерациа Афе-
дералтә Еизара Аҳәынҭқарратә 
Дума Ахантәаҩы Виачеслав Воло-
дин инаԥхьарала Лаша Ашәба хадас 
дызмаз Аԥсны Жәлар Реизара аде-
легациа алахәын ИАР Жәларбжьа-
ратәи апарламенттә форум «Пуш-
кин иԥхьарақәа».

Афорум мҩаԥысит Москва, ииун 18 
инаркны 20 азынӡа. Аделегациа иа-
лан: Жәлар Реизара Аиҳабы ихаҭыԥу-
аҩ Асҭамыр Аршба, жәларбжьаратәи 
апарламентбжьаратәи аимадарақәеи 
аџьынџьуаа аҽрымадарақәеи рзы 
Аилак ахантәаҩы Алхас Барцыц, 
абиуџьети, акредиттә еиҿкаарақәеи, 
ашәахтәқәеи, афинансқәеи рзы Аилак 
ахантәаҩы Беслан Ҳалуашь.

Афорум иалагаанӡа уи иалахәыз 
ашәҭқәа шьҭарҵеит Кремльтәи 
аҭӡы аҟны Идырым асолдаҭ 
инышәынҭраҿы. Анаҩсан аидгы-
лақәа Рыҩны Аколоннатә зал аҟны 
имҩаԥысит Аҳәынҭдума ахантәаҩы 
ихаҭыԥуаҩ Алеқсандр Жуков иаа-
иртыз Афорум апленартә еилатәара. 
Уаҟа иқәгылеит Аҳәынҭдума адепутат-
цәа, ажәахәқәа ҟарҵеит инеиз аделе-
гациақәа ирылаз.

Аԥсны Жәлар Реизара Аиҳабы Ла-
ша Ашәба Афорум аиҿкааҩцәеи иа-
лахәызи дрыдныҳәалауа, инаҵшьны 
иазгәеиҭеит аурыс литературатә быз-
шәа аԥшӡареи, абеиареи, алшарақәеи 
ахьаарԥшу арҿиамҭақәа нзыжьыз 
апоет дуӡӡа, ашәҟәыҩҩы, адраматург 
Алеқсандр Сергеи-иԥа Пушкин Аԥс-
ны дшырдыруа, бзиа дшырбо, ҳаҭыр 
шиқәырҵо. 

«Пушкин иҭынха – иҩымҭа дуқәа 
рымҽхак убасҟак иҭбаауп, урҭ рзы 
ԥынгыла ыҟаӡам», – иҳәеит иара.

Лаша Ашәба иазгәеиҭеит: «Аурыс 
литература Аԥсны ашколқәа рҟ-
ны инарҭбааны ирҵоит. Аԥснытәи 
аҳәынҭуниверситет аҟны аус руеит 
аурыс литературеи аурыс бызшәеи 
ркафедрақәа, абарҭ ахырхарҭақәа ры-
ла аспециалистцәа ахьазыҟарҵауа». 

Далацәажәеит Аԥсны аурыс ли-
тература, убрахь иналаҵаны А.С.Пуш-
кин ирҿиара аларҵәараҿы аҭыԥ ду 
шааныркылоз, иахьагьы ишааныр-
кыло аԥсуа шәҟәыҩҩцәа. Урҭ рахьтә 
аӡәырҩы аԥсшәахь еи  ҭаргахьеит Пу-
шкини егьырҭ аурыс шәҟәыҩҩцәеи 
рҩымҭақәа.

Жәлар Реизара Аиҳабы еизаз ир-
гәалаиршәеит Аԥсны ахаҭарнакцәа 
рнапаҿы ишрырҭахьоу Пушкин име-
дал. Урҭ иреиуоуп Урыстәылеи Аԥсни 
ркультуратә еимадарақәа рырӷәӷәа-
разы – Аԥсны жәлар рпоет Мушь-
ни Лашәриа, Урыстәылатәи Афеде-
рациаҿы аиҩызареи аусеицуреи 
рырӷәӷәара аганахьала ллагаламҭа 
ду азы, аҭҵаарадырратәи акульту-
ратәи аимадарақәа рырӷәӷәаразы – 
Аԥснытәи аҳәынҭуниверситет аурыси 
аҳәаанырцәтәи алитература аҭоурых 
акафедра арҵаҩы еиҳабы Наталиа 
Каиун. Аԥсны ашәҟәыҩҩцәа Реидгыла 
ахантәаҩы Вахтанг Аԥҳазоу ианашьан 
Урыстәыла ашәҟәыҩҩцәа Реидгыла 
аҳамҭа – Пушкин Ихьтәы медал «Али-
тератураҿы алшамҭақәа рзы».

Жәлар Реизара Аиҳабы ахәшьара 
ҳаракы риҭеит аԥсуа шәҟәыҩҩцәа, 
аурыс шәҟәыҩҩцәа ҭоурыхла 
ишьақәгылахьоу реимадарақәа, иа-
ра убас Россотрудничествои Урыстәы-
латәи Афедерациа акультура Амини-
стрреи рпроектқәа Аԥсны рынагӡара, 
иҳәеит Ф.Искандер ихьӡ зху адрама 
Аҳәынҭқарратә аурыс театр асценаҿы 
ишықәдыргылаз А.С.Пушкин ԥсра 
зқәым ироман «Евгени Онегин» иал-
хны аспектакль.

Иара убас Жәлар Реизара Аиҳабы 
иқәгылараҿы ҷыдала иаҵишьит Аԥс-
ны Аконституциа инақәыршәаны, аԥ-
суа бызшәа инаваргыланы аурыс быз-
шәа шазхаҵоу аҳәынҭқарратә уҳәа 
егьырҭ аусҳәарҭақәа ирбызшәаны. 

Жәларбжьаратәи апарламенттә 
форум иалахәыз рахь ихы нарханы 
Лаша Ашәба иҳәеит: «Пушкин доуҳатә 
уасхырны даҳзыҟоуп аҭоурыхтә, адо-
уҳатә ҭынха аиқәырхаразы, ҳтәылақәа 
рыжәларқәа реиҩызареи русеицуреи 
рырӷәӷәаразы». 

Афорум апрограмма инақәыршәа-
ны Аҳәынҭдумаҿы имҩаԥысит иара 
убас адепутатцәа реиԥыларақәа.

«Пушкин иԥхьарақәа» рҟны

Жәларбжьаратәи апарла-
менттә Форум

 d  Иҭыҵит алитература-сахьар-
кыратә, ауаажәларра-политикатә 
журнал «Алашара» ахԥатәи ано-
мер. 

Ажурнал аҟәшақәа хәба аиуби-
леитә рыцхәқәа ирызкуп: аԥсуа ли-
тература ашьаҭаркҩы Дырмит Гәлиа 
диижьҭеи 150 шықәса аҵра, Асовет 
Еидгыла жәлар рартист Шәарах Ԥа-
чалиа диижьҭеи 110 шықәса аҵра, 
апублицист Иури Лакрба диижьҭеи 
90 шықәса аҵра, ашәҟәыҩҩы, ауа-
ажәларратә усзуҩ Геннади Аламиа 
75 шықәса ихыҵра, ашәҟәыҩҩы 
Еҭери Басариа диижьҭеи 75 шықәса 
аҵра, апоет Иван Миқаиа 75 шықә-
са ихыҵра. 

Ажурнал иара убас ианылеит 
аԥсшәахь еиҭагоу   Алеқсандр Вам-
пилов  ипиеса «Аԥеиҳаб» (еиҭеиге-
ит Геннади Аламиа), иара убас Антон 
Чехов иажәабжь «Ачынуаҩ иԥсра» 
(еиҭеигеит Енвер Ажьиба). 

 «Аҿар рыбжьы»   арубрикаҿы 
икьыԥхьуп Џьамбул Инџьгиа иажәе-
инраалақәа.

«Апублицистика» арубрикаҿы 
иануп Руслан Қаԥбеи Борис Қаџьи-
еи рыстатиақәа.   «Ҳаԥхьаҩцәа 
ражәеинраалақәа» ҳәа арубрика-
ла икьыԥхьуп Лиубов Черқьезиа 
лажәеинраала.

«Дырмит Гәлиа ибаҟа асахьаркы-
ратә ажәаҟны» – абас ахьӡуп Аԥс-
нытәи аҳәынҭуниверситет афило-
логиатә факультет аҩбатәи акурс 
астудентка Мадина Дараселиа 
ланҵамҭа.

 2024-тәи ашықәс Аԥсны Дырмит 
Гәлиа ишықәсны ирылаҳәоуп. Ажур-
нал аҿы икьыԥхьуп  Дырмит Гәлиа 
изку Анатоли Лагулааи Белла Бар-
цыцԥҳаи ражәеинраалақәа, Ельви-
ра Арсалиа лыстатиа «Дырмит Гәлиа 
аԥсуа сахьаркыратә рҿиараҿы», иа-
ра убас Енвер Ажьиба иажәабжь 
«Егьа ус иҟазаргьы». 

Ажурнал ианылаз Еҭери Басариа 
лажәабжь «Амҩа»  аԥсшәахь еиҭе-
игеит ашәҟәыҩҩы Алықьса Гогәуа. 

«Анаука» арубрикала икьыԥхьуп 
аҭоурыхтә наукақәа рдоктор Валери 
Бигәаа истатиа «Ажьаҳара – «аҩын-
ду» анцәахәы», иара убас Аԥснытәи 
аҳәынҭқарратә музеи аиҳабы Арка-
ди Џьапуа истатиа «Ҵабалтәи абаа: 
аԥсуаа ҳетногенез ашьаҭақәа». 

«Алашара», №3

(Иацу ыҟоуп)



Шәаԥхьа зегь раԥхьа
apsnygazeta@mail.ru

«Аԥсны»
№49-50  (21 556) | ииун 27  2024 шықәса | 3

Вахтанг АԥҳазоуНаира СабекиаСаида Ҳаразиа

Нестор Сангәлиа
* * * 

Снеиуеит сықәланы аҟәара,
Аԥша хьшәашәа сеимнадоит.
Саԥхьа иқәтәоу иԥшӡаӡа,
Аҷныш сыблақәа хнакуеит…

Ус ажәҩанаҿ џьара,
 Аԥҭа хылеит ижәпаӡа.
Амрагь аҵәахит хара,
Иааилахәлазшәагь збеит убра.

Аха, сишь.. аа дахьнеиуа 
Сгәы ззыбылуа аҭыԥҳа?!
Сара зынӡа слымбаӡазшәа
Лқьышә снықәылҵеит, дааччашәа.

Исҳәарызеи? Ишԥазури?
 Ԥсышәак ласҳәаны сналаҩсит…
Аха, абаар, анашана…
Амра гәырӷьан иаасҿаҷҷеит.

* * * 
Аԥша иасуаз аҽырҭынчны
Сара сгәаҵанӡа инаӡон.
Усҟан сыҟан сара схала,
Сгәы сҭацәажәо ус сҳәалон:

«Изакәызеи, исыҵалазеи?
Ажәак сҿамшәаӡо зынӡа?
Изысзымҳәеи, нас исыхьзеи,
Бзиа дшызбо Саҭанеи?»

Амҩа сықәуп сгәы сҭацәажәо,
Ауаа саҩсуеит иццакуа.
Сцоит сара аӡә дгәамҭаӡакәа,
Сымҩа иацҵо, сыццакуа…

Ашьыжь снеиуеит сара ашколахь,
Уа дысԥымлои Саҭанеи.
Дышсықәшәаз еиԥш, сыԥхамшьаӡакәа
Иаахтны иласҳәарцы сыӡбеит…

Данысԥылоз сгәы хыҭхыҭуан,
Иласҳәаша еиқәсыршәон.
Аха саԥхьа уи данаацәырҵ…
Сажәақәа зегь нысҿабеит.

* * *
Иаҳхашҭран ҳаҟам ҳара ахааназ,
Ҳажәлар усҟан ирылдыршаз.
Афырхацәа агәымшәақәа,
Рыԥсадгьыл гәакьа шырыхьчаз.

Агәаҟра ду рхыргеит ҳажәлар,
Аԥсреи абзареи ирыбжьан.
Аха ҳҵеицәа шьҭахьҟа ихьамҵит, 
Иҳзеиқәдырхеит ҳадгьыл ԥшьа.

Афырхацәа, шәарҭ аӷьеиҩцәа
Ҳтәыла шьала изкәабаз!
Аԥсуа хацәа нагақәа
Аԥсынтәыла ԥшӡа еиқәзырхаз!

Шәа шәзы иаԥаҳҵоит ашәақәа,
Наӡаӡа аҭоурых шәазынхоит.
Аԥсуаа адунеи иқәнаҵы,
Икашәашам шәыхьыӡқәа.

Хәарцкьиа Хьыбла 

* * *
Шәуааз сшәыҳәоит,
Шәуааз!
Ималу џьыбам…
Иреиҳаҵәҟьоу амал – ицқьоу агәы.
Шәуааз!
Шәҩыза изыҳәан шәамеигӡан шәыԥсы,
Шәааигәа иҟоу шәрывагылаз,
Ажәҩан иаҵәа шәанаҵагылоу,
Шәхәыцра цқьаз.
Шәуааз!
Ԥсҭазаарак!
Ԥсҭазаарак шәиҭеит Анцәа,
Сшәыҳәоит нас…
Шәхәыцреиԥш ицқьаз шәшьаҿа?
Шәуааз уара!

Зқьышықәсала ҳанума адунеи…
Изхәарҭоузеи уџьыба иҭоу,
Ҩныҵҟала уанаԥсам акапеи?

* * * 
Аԥсҭазаара иамоуп агьама,
Аԥсҭазаара иамоуп аԥшшәы.
Аԥсҭазаара иамоуп аганқәа,
Иубом дара ус унаԥшны!

Аԥсҭазаара, аԥсҭазаара, аԥсҭазаара…
Иаҳцәыӡуашәа ҳбоит аҵакы.
Тәамҩахә ҟамҵакәа ҳашьҭоуп,
Ҳзышьҭаҵәҟьоу ҳаздыруам иаартны!

* * * 
Сԥарԥалыкь аԥша иацыхәмаруан,
Сԥарԥалыкь сара исзыԥшуан.
Зны иаанҿасуан,
Зны исцәыӡуан,
Зхы хараӡа сагауан.
Сԥарԥалыкь са сзы инашанан,
Ҵхагәазы  сымҩа арлашон.
Сԥарԥалыкь сара саркарон…
Уи амҵәыжәҩа хәыҷқәа еиҵыхуа,
Зынӡа исцәыхаразшәа збон.
Амра ашәахәақәа аҽыргәылак,
Ажәҩан агәахьы, аҽаӡеит.
Аха нас ус слымҳа инҭаҩит,
Сԥарԥалыкь амҵәыжәҩа абжьы.
«Сыбзааит, ибдыруаз, сбыцуп,
Бымҩақәа рыхьчоит сыԥсы»

Ванаба Муртаз 

* * * 
Абзиабара кыр исылаҽт,
Ааи, ҳәарада, изӡаӡом!
Быԥшра схашҭуам сыла ихгылоуп,
Бажәақәа схы-сгәы исызҭгом.

Иҟоуп амшқәа саназхәыцуа,
Ибзанысҵарцы «абра»
Аха нас, сааҭгылоит схәыцуа,
Ибгәаԥхомашь, уи бара?

Иҟалон уажә сажәеинраалаҿ,
Ашьха, аԥшӡара асырбарц.
Мамзар, Џьырхәа иласны илеиуа,
Хыԥсҭа аӡиас аӡбахә сҳәарц.

Абзиабара кыр исылаҽт,
Ааи, ҳәарада, изӡаӡом!
Ҳа ҳаиԥырҵит, ҳаинасыԥмызт…
Аха, сгәы бсызҭыгом сара.

* * * 
Схәыцра балоуп, изӡаӡом,
Бзиа бшызбо са бызжьом!
Быда сыҟоуп уажә сара,
Измаҭәоузеи арҭқәа аҩра?

Иҟам ҽнакгьы сгәы банҭам,
Быԥшра, бсахьа сыла ианхым.
Быда сыҟоуп уажә сара,
Измаҭәоузеи арҭқәа аҩра?

Ашәҭыш еиԥшҵәҟьа ба быԥшӡоуп,
Уахгьы-ҽынгьы са сгәы бҭоуп.
Быда сыҟоуп уажә сара,
Измаҭәоузеи арҭқәа аҩра?

Хыԥсҭа аӡиас
Абна сылсны ԥшьаала снеиуеит,
Уԥшӡара сазгәыкуа.
Уҟәараҿы ахаҳә снықәтәоит,
Схәыцрақәа сҽынрыҭаны.

Аԥша ҟәанда ихааӡа,
Иасуеит игәыҟаҵагаха.
Аԥсабара даара иссируп,
Уара улеиуеит уԥагьаха.

Урҩаш ҭрысқәа ацаҟьа иалҟьо,
Аанҿасра рықәым бзанҵы.
Хыԥсҭа аӡиас, сқыҭа уалсны,
Амшын уазнеиуеит уццакны.

Изаамҭанутәи аҿар рдаҟьа «Ашарԥы-Еҵәа» аҟны ишәыдаагалоит астатиақәа реиԥш, ажәа сахьарк 
амаҵ аура – ажәеинраала аԥҵара зҽазызшәо, уи абаҩхатәра акәиц злоу, зҩымҭақәа раԥхьаӡа  акәны 
акьыԥхь ианыло аҿар рырҿиамҭақәагьы

 d Хнырҳәышьа змам, нҵәара зқәым 
аамҭа егьа ирласны ицаргьы, ауаҩы 
игәаҵа зырԥхо, мҵәыжәҩада жәҩан ахь 
дзышьҭуа, ҵа змам атыша данхықәгы-
лоу агәыӷреи амчи изҭо, даҽазных ҵәы-
мыӷҵас игәы иалало Ажәа.  Шаҟа шықәса 
ахыҵуазеи иара? Шықәсыла иузыԥхьаӡом. 
Азқьышықәсақәа раԥхьа, аԥсабара 
ахаҿра даҽакала ианышьақәгылаз, ауаҩы 
аԥстәқәа рдунеи далҵны дуаҩытәыҩсаны 
данышьақәгыла, аилибакааразы, иаԥиҵеит. 

Аҭҵаарадырраҿы иҟоуп агәаанагара 
раԥхьаӡа иҳәаз ажәа «Аа» акәын ҳәа, уи иаа-
нагоит «бзиара умаз». Ауаҩы дызгәылаку аду-
неи шьҭыбжьы рацәала иҭәуп, убри ауп изыб-
зоурхаз миллион шықәса ирылсны иахьанӡа 
иаҳзааз ԥсра зықәӡам Ажәа аԥҵара. Иалшоит 
ажәала асахьа ҭухыр, уи асахьа шәҟәык иа-
нуҵар аԥхьаҩ идунеи арлахҿыхырц, ашәыга 
ҿыцқәа рыла ихәыцрақәа аҩычар, иалшоит 
ажәала ашәак аԥуҵар, уи иазыӡырҩуа игәы 
ихаршҭны, маӡала игәҭакқәа иҽрылак амра 
дазааигәахар, иалшоит ажәала ахәра урӷьар, 
аӡәы агәыӷра изаԥуҵар, уимоу ажәеинраала 
алхны адунеи иахурҵәар. 

Ажәа  ииашаны ухы иаурхәалар, зыгәҭа 
угылоу ужәлар рҿы пату ду уқәлоит. 

Ҳтәыла «абла аныхҩаз» рккаҩны 
ицәырҵыз, анаҩс зажәа хәрыбӷьыцханы 
ҳажәлар ирылаҵәаз Д.Гәлиа раԥхьатәи 
ишәҟәы хациркит абарҭ ацәаҳәақәа рыла: 
«Аҽы ԥсыр адәы аҭынхоит, ауаҩы дыԥсыр 
ажәа иҭынхоит». Раԥхьатәи аԥсуа шәҟәы 
епиграфс иаиуз ацәаҳәа ҳажәлар рырҿи-
ара зегьы азы иамҩақәҵаганы иҟалеит. 
Анаҩс, есы шықәсааира ҳа жәлар  ргәеисыбжь 
зныԥшуаз ражәа акырӡа аҵакы ҭбаахо иа-
лагеит. 

Аҟазара ахкқәа ируаку ажәа азҟазарагьы 

хырхарҭас иамоуп иаԥызҵо амилаҭ рдо-
уҳатә ԥсҭазаара арбеиара. Иара саркьаҵас 
ианыԥшуеит ауаҩы иԥсҭазаара, изтәу ами-
лаҭ рхаҿра. Ашәҟәыҩҩы иакәзар, ижәлар 
дырзааигәоуп, урҭ ргәы иҵхо азҵаарақәа 
рҭак аҟаҵара иҽазишәоит.  Аԥҵамҭа уа-
наԥхьо уагәыланахалоит, ииасахьоу аамҭа 
уазхьанарԥшуеит, зныхгьы узҭагылоу аамҭа 
уахырԥраан, иҟалаша аамҭахь уагоит. Уа-
ра иузцәырҵуеит ахәыцра ҿыцқәа, нас 
еиҿурԥшуеит ари аҩымҭа уаԥхьаанӡа уду-
неихәаԥшышьа зеиԥшраз, анаҩс аҽшаԥ-
сахыз. Аԥҵамҭа амч ӷәӷәа агәылоуп, избанзар 
автор иԥсҭазаара ахәҭакгьы агәыларшәуп. Уи 
арҿиамҭа ҳа ҳзы имҩақәҵагахарц азы ав-
тор аҩра игәацԥыҳәон, ари аҩымҭа ҳнапаҿы 
иҟаларц азы шаҟа мши-ҵхи ркьаҿуа ика-
лам игәҭахәыцрақәеи игәҭакқәеи иазнаи-
гоз аԥҵаҩы?! 

Аамҭа иагәарԥханы ауаҩы иланааӡаз 
ауп Ажәа азҟазара. Изҭынхазгьы рыхьӡ 
анаӡаӡатәра ауалуп. Аҩра згәацԥыҳәо ауаҩы 
раԥхьатәи иҩымҭа аӡиас иаҩызоуп, ажәа 
арҿиара аԥышәа анирҳалак ирҿиамҭақәа 
арҿиаратә мшын ду иахәҭакхоит. 

Хықәкыс изықәгылаз раԥхьатәи аԥсуа 
ԥҵамҭа аԥызҵаз арҿиаҩы? Ҳәарада, аԥхьаҩ 
хшыҩеилкаарак аликаарц, дырра ҿыцк ала-
иоурц азы акәын, аха зегь раԥхьа дзызхәы-
цыз аҩымҭа ҭоурыххарц, аҭоурых агәылак 
иахьчаларц ауп. Абарҭқәа зегьы рзоуп сара 
сгәанала, жәлар рпоет Д.Гәлиа «Ауаҩы дыԥ-
сыр – ажәа иҭынхоит» - ҳәа зиҳәаз. Избанзар, 
аԥсҭазаараҿы зегь мҩасуеит, зегьы ириааиу-
еит аамҭа, имҩамсуа ианҵоу ажәа ауп. Убри 
азоуп иара ихаҭагьы имч-илша зегьы ажәа 
анаӡаӡатәра изазикыз.

Иахьатәи аамҭазы ҳара иҳамоуп хәы 
змаӡам амал –  ҳмилаҭтә литература,  из-
ныԥшуа ҳбызшәа абеиара. Уи ҳашәҟәыҩҩцәа 
ирҭынхо ҟазароуп, ҳара  ҳамҩақәызҵо аеҵәа 
лаша иаҳзаҩызоуп, амҩа иаша алхраҿы 
иҳацхраауеит. Еиҵагыло аҿар ҳлитерату-
ра ҳазҿлымҳазароуп, ашәышықәсақәа ир-
гәылсны иахьанӡа иаҳзааз Ажәа еихаҳҳа-
лароуп.

 Дырмит ду зышьаҭа икыз, ҳашәҟәыҩҩцәа 
хатәрақәа акыр рабиԥарақәа еиҵанааӡеит 
сынтәа 105 шықәсахыҵра азгәарҭо аԥсуа га-
зеҭ заҵә «Аԥсны». Урҭ  рбаҩхатәра иахылҵыз 
аҩымҭа ҟаимаҭқәа ҳажәлар зегьы рзы до-
уҳатә ҭынха дууп ахааназгьы.

 Мадина Амҷԥҳа

Агәыӷреи амчи

Ауаҩы ажәа иҭынхоит

 d Сара схатәы – аԥсуа бызшәа даараӡа 
ибеиоу бызшәоуп. Аҩыратә культура заа-
наҵ идырҿиартә аҭагылазаашьа рмоузар-
гьы, аԥсуаа ижәытәӡоу ажәларқәа иреи-
уоуп. Аԥсуа бызшәа акәзар, наукала иара 
ҭызҵаахьоу аҵарауаа зегьы еицҿакны иаз-
гәарҭахьеит аҭоурых дуи, ақәра дуи змоу 
абызшәақәа рахь ишыԥхьаӡоу. Аԥсуа быз-
шәа Кавказтәи абызшәақәа ирышьагәыҭуп.

Ишдыру еиԥш, еиуеиԥшым аҳәынҭқар-
рақәа рҿы, иара убас аҩнаҭақәа рҿы ахәыҷы 
даныхәыҷу инаркны иаҳауа абызшәа ало-
уп дызлацәажәо. Аԥсны ҳәынҭқарратә быз-
шәаны иҳамоуп аԥсуа бызшәа. Схаҭагьы са-
ныхәыҷыз инаркны исаҳауаз – аԥсуа бызшәа 
ауп. Ҵоуп, адунеиаҿ еиуеиԥшым абызшәақәа 
рацәоуп, доусы ихатәы бызшәа имоуп, уи ала 
дцәажәоит, игәаанагарақәа иҳәоит, дхәыцуеит. 

Ҳәарада, сара сахьынхо сыдгьыл аҿы еиу-
еиԥшым абызшәақәа актуалра рымоуп. Сгәа-
анагарала, ииашоуп аҳәынҭқарраҿы еиуе-
иԥшым абызшәақәа аҿиара рымазар, даара 
ишьахәуп, аха еиҳарак ахархәара амазароуп 
ахатәы бызшәа.

Ҳхатәы бызшәа иахьатәи аамҭала иуҳәо-
зар, ахархәара шаҭаху еиԥш ишамам убоит. 
Аха зынӡаск ҳхатәы бызшәа аус адулаӡам 
ҳәа ҳҳәар иашам. Уи апроблема иахьеи-уа-
хеи алацәажәара иаҿуп, аус адырулоит, знапы 
алаку аҵарауаа.

Еиуеиԥшым ажәларқәа рхатәы бызшәа-
ла ианзымцәажәа, ргәаанагара анырзымҳәа, 
урҭ рыԥсадгьыл иаԥсаны изыҟалом. Збызшәа-
ла изымцәажәаз, згәаанагарақәа ззымҳәаз, 
зҵасқәа, зқьабзқәа  пату рықәзымҵаз ақәӡа-
ара амҩахь рхы дырхоит.

Хатәы бызшәада изыҿиом амилаҭ, 
аҳәынҭқарра. Ҳхатәы бызшәа мыӡырц азын, 
раԥхьаӡа иргыланы ҳалацәажәалароуп. Ҳбыз-
шәа алахьынҵа ауп ҳара иаҳлахьынҵахо. 
Иҿиалааит, еизҳалааит ҳхатәы – аԥсуа быз-
шәа, Аԥсны аԥсуа Анцәа дагимырхааит.

Анжела Хвиделиӡе,
ажурналистика актәи акурс астудент

Ахатәы бызшәа 
аҵакы
Ҳалацәажәалароуп

Ахра Анқәаб

 d Аҟазаара акәу –аҟамзаа-
ра акәу, абри ауп азҵаара хада 
иҳәеит Шекспир ифырхаҵа Гам-
лет. Арҭ ацәаҳәақәа ҩуижьҭеи 
ашәышықәсқәа шцахьоугьы  ес-
нагь хархәара шрымац иаанхоит. 
Аҟазаареи, аҟамзаареи рызҵаа-
ра ҳтәылазгьы иактуалтәуп. Иа-
наалоит  «адемографиатә жра» 
ҳҭахеит ҳазҭымҵуа ҳәа ҳҵарауаа 
злацәажәо атемагьы.

Изеиԥшроузеи аҭагылазаашьа, 
ииашаҵәҟьаны ашәарҭара ҳҭагыло-
ума, ҳмилаҭ аӡреи, аиқәырхареи рыб-
жьара игылоума… Арҭ азҵаарақәа 
ҳҵарауаа ргәы иҵхо, иҭырҵаауа, аил-
ацәажәарақәеи аилатәарақәеи ззыр-
куа ракәхеит. Аха, урҭ рхала иахәо-
ума аҭагылазаашьа шьаҭынкыла 
аԥсахра. Аԥышәа иаҳнарбеит, ҳәа-
рада мап – изахәаӡом. Аибашьра 
ашьҭахь ианыуадаҩыз аамҭақәа рзы 
дарбанзаалакгьы аҭаацәара иала-
лоз иԥынгылоз ауадаҩрақәа дыри-
ааины ахшара рацәа рааӡара ицәы-
уадаҩын. Аибашьра ашьҭахьгьы 
ҩажәи жәаба шықәса шцахьоугьы, 
иахьагьы убасҵәҟьа иаанханы иҟо-
уп. Аҳәынҭқарра ацхыраара ӷәӷәа 
ада адемографиа азҵаара ӡбашьа 
амаӡам. Ари уналасны узлацәажәаша, 
иузыӡбаша акәны иҟаӡам, иазнеитәуп 
комплексла. Ахәыҷра ахьчара инар-
кны, ацхыраагӡатә ԥара азшәареи, 
хәыда-ԥсадатәи амедицина арҿи-
ареи,  иара адемографиа апробле-
мақәа ҭызҵаауа аҵарауаа рхыԥхьаӡа-

ра аизырҳареи рҟынӡа. 
Адемографиа азҵаарақәа мҽах-

кыҭбаала рҭҵаара знапы алакуи, 
иазкны аусумҭақәа змоу ҩыџьа-хҩы-
ки ҳауп, ари даара иамаҷу хыԥхьаӡа-
роуп, лҳәоит аҭоурыхтә ҭҵаарадыр-
рақәа ркандидат, Д. Гәлиа ихьӡ зхәу 
Аԥсуаҭҵааратә институт аетнологиа 
аҟәша аусзуҩы Асҭанда Ҳашԥҳа.Ла-
ра инарҵауланы иҭылҵаахьеит Аԥс-
ны аҩнуҵҟа адемографиатә ҭагыла-
заашьа зеиԥшроуи, азҵаара аӡбара 
иахәо амҩақәеи ртәы. Аҵарауаҩ ара-
ионқәа зегьы дырҭааны, уаҟа инхоз 
уаанӡатәи ахыԥхьаӡарақәа ҭҵааны  
аҵыхәтәантәиқәа ирыҿлырԥшхье-
ит. Аиашазы, угәы шьҭызхша ыҟаӡам. 
Иаҳҳәап, Гәдоуҭа араион ақыҭақәа 
жәпакы  рҟны инхо аҭаацәарақәа 
рхыԥхьаӡара зҳәо архивтә матери-
алқәа анҭылҵаа ашьҭахь, иааԥшит 
усҟан, ахынҩажәатәи ашықәсқәа рзы, 
даара ишырацәаз ахшарарацәа змаз 

аҭаацәарақәа рхыԥхьаӡара. Урҭ рҿы  
ирызҳауан хәҩык инадыркны ааҩык 
рҟынӡа ахәыҷқәа.   Ахынҩажәижәа-
батәи ашықәсқәа инадыркны арҭ 
арбагақәа ирыгхо иалагеит.Аҷанда-
ра, Абӷархықә, Жәандәрыԥшь, Аа-
цы, Оҭҳара, Џьырхәа зҳәазеиԥш 
ақыҭақәа жәпакы рҟны, иҿыцу ҳа-
амҭазы ахшара рацәа зааӡо аҭа-
ацәарақәа рхыԥхьаӡара иаагәауҭа-
ратәы еиҵахеит. Иҟоуп хҩык, ԥшьҩык, 
хәҩыкгьы иахьрызҳауа. Аха, аа-ҩык 
жә-ҩык рҟынӡа змоу аҭаацәарақәа 
наӡынла иугозар, ҩба-хԥа роуп иҟоу. 

Асҭанда Ҳашԥҳа лажәақәа ры-
ла, уи зыхҟьо афакторқәа маҷӡам. 
Раԥхьа иргыланы, иалкаатәуп 
ахынҩажәижәабатәи ашықәсқ́әа 
инадыркны аҿар еиҳа гәцаракра 
арҭо иалагеит аҵарадырра. Еиҳахе-
ит ақыҭақәа рҟынтәи ақалақь ахь 
нхара аиасра иазку аҩнуҵҟатәи 
амиграциатә еиҭакрақәа. Ақырҭу-

а-аԥсуа еибашьра ашьҭахь  ари 
апроцесс еиҳагьы мҽхакыҭбаала, 
ирласны амҩаԥысра иалагеит.  Иа-
аидкыланы уахәаԥшуазар, Аԥсны 
иахьаҵанкуа жәа-шықәса раԥхьа 
аасҭа  аира еиҳа еиҵахазаргьы, хҩык 
инадыркны хәҩык рҟынӡа змоу аҭа-
ацәарақәа еиҳа еиҳахеит. Иаҳҳәап, 
2009 шықәса рзы, ахшара рацәа 
змоу аҭаацәарақәа рхыԥхьаӡара 
2864 рҟынӡа инаӡоазҭгьы, уажәы 
5547 ҭаацәара ыҟоуп. Иҟалап,  аҭагы-
лазаашьа маҷк иадамхаргьы иац-
храазар  аҵыхәтәантәи ашықәсқәа 
рзы аҳәынҭқарра аҟынтә ироуа 
ацхыраагӡа. Уи зынӡа ишмаҷугьы, 
ԥсымышьҭыгак иаҩызоуп. Асҭанда 
Ҳашԥҳа лажәақәа рыла, ҳазҭагылоу 
адемографиатә кризис аиааиразы 
ҭаацәарак аҿы ԥшьҩык иреиҵам-
кәаны ирызҳауазар ауп. Уи зегьы 
инаҷыданы, хазы иалкааны иҳәатәуп, 
иара Аԥснытәи ахшараиурҭақәа 
рҿы ииуа рхыԥхьаӡара шаҳдыру-
агьы, иааидкыланы аҳәынҭқарраҿы 
шаҟаҩы ииз шаҳзышьақәмыргыло. Уи 
ахҟьоит зцәа ахшара далоу  анацәа 
аӡәырҩы аҳәаанырцә рҽахьгәарҭо, 
уаҟа ашәҟәы рҽахьҭаргало, анаҩс 
ахшарагьы Аԥсны анҭыҵтәи ахша-
раиурҭақәа рҿы дахьиуа. Ахәыҷы 
аофициалтә статистикатә рбага 
дацәыӡуеит. Араҟа зыбахә ҳамоу  
хәҩык, ж́әаҩык ракәӡам, шәҩыла  
Аԥсны ауааԥсыра Урыстәыла ашәҟәы 
рыҽҭаргалоит. Уи анаҩс иалнаршо-
ит  анреи ахәыҷреи ахьчаразы, ииз 
изҳаанӡа иазԥхьагәаҭоу аԥара иау-
ра. Аҭыԥ амоуп хыхь зыӡбахә ҳәоу 
ацхыраагӡақәа роуразы  аҭаацәара 
хыбгалазшәа, еицынхо еилыҵызшәа 
ашәҟәқәа аныҟарҵогьы. 

Иара убасгьы, аҳәаанырцә аҵара 
зҵо аҿар реиҳараҩык уаҟа аусурҭа 
ҭыԥ рыԥшаауеит, арахь зынӡа им-
гьежьуагьы ыҟоуп. Аригьы амигра-
циатә процесс иахәҭакуп, атәы-
ла азаанаҭ иазҟазоу  дахьацәыӡуа 

анаҩсгьы, зегь иреиҳау амал – 
ауаҩгьы  дацәыӡуеит.       

Асҭанда Ҳашԥҳа иазгәалҭо-
ит агәҭынчымра узцәырызго  аде-
мографиа азҵаарақәа иреиуаны 
ишыҟоу  аҭаацәара аԥызымҵац, аха 
уажәшьҭа  қәрала иахыԥо ахьы-
рацәаҩу. Аҭыԥҳацәа  реиԥш арԥар-
цәагьы. Ари азҵаараҿы  ақыҭаҿы 
ма ақалақь аҿы ҳәа еилых ыҟаӡам. 
Аҩыџьарагьы азҵаара даара иҵарны 
иқәгылоуп. Еиҳаракгьы изыхҟьо ҳәа 
иалкаау амзызқәа иреиуоуп аусурҭа 
ҭыԥ амамзаара, аҭаацәара аԥҵара 
иацу ахарџь азышьҭымхра ацәшәа-
ра, мамзаргьы лассы-лассы иуԥыло , 
нхарҭа ҭыԥда аҟазаара.  

Иара убасгьы хазы игоу темо-
уп  амиграциатә процессқәа  иры-
лагӡаны Аԥсныҟа иаанагаз, араҟа 
аҭаацәара аԥызҵаз рызҵаарақәагьы. 
Иҭҵааӡам, еилкааӡам  асеиԥш иҟоу, 
ҳтәылаҿы зхыԥхьаӡара маҷым аҭа-
ацәарақәа рҿы ииуа ахшара рми-
лаҭтә хдырреи, рдинхаҵареи ртәгьы. 
Иҟаҵатәу рацәаӡоуп,  ахцәажәара 
мацара ада уаҳа кьыс змам еиҳагьы 
еиҳауп. Ари атема аҭҵаара, Аԥсны 
адемографиатә зҵаарақәа  мҽха-
кыҭбаала  ахырхарҭақәа зегьы ре-
илыргара астратегиатә ҟазшьа амо-
уп. Уи ҳара ҳмилаҭ  уаҵәтәи амши 
аԥеиԥши роуп.  Ҳҳәынҭқарра  ал-
шарақәеи, анапхгара рыӡбамҭқәеи 
ирхьыԥшуп ахәҭакахьала  иара. 
Избан акәзар, аҭаацәара  ҿыцқәа 
ирырҭо адгылареи, ахшара рацәа  
ирзыруа агәцаракреи ацхыраареи, 
зымаха-зышьаха змыхәо  ахәыҷқәа  
зааӡо  иахьынӡарыдгылоуи, ан-
харҭа змам уи ала реиқәыршәара 
ахьынӡарылшоуи ирхьыԥшуп  хыхь 
излацәажәаз зегьы. Арҭ азҵаарақәа 
зегьы еицаҳзеиԥшу роуп, милаҭк 
аҳасаб ала ахеиқәырхара ҳҭахызар 
уаҵәахьы ииамагаӡакәан,  иахьанатә 
аҳәаақәҵара  ҳҽазаҳкыр ауп лҳәоит 
аҵарауаҩ Асҭанда Ҳашԥҳа.

Иахьанатә ҳҽазаҳкыр...
Ахеиқәырхара ҳҭахызар

Елана Лашәриаԥҳа

 d Ишәыдаагало астатиа  автор  
аԥсадгьыл абзиабареи уи аиз-
ҳа-зыӷьареи  еснагь иазыҳаҵҳаҵоз, 
уи ахьчаразы зхы иамеигӡаз, 
«Леон иорден» занашьоу Гәажәба 
Самԥал-иԥа Мирод, х-жәашықәсеи 
бжаки раԥхьа дзызхьаауаз азҵаара 
иахьагьы  актуалра ацәымӡӡац.

Ҳабзыԥын еицырдыруа ақәра ду 
змоу ҳаҭаҳмадцәа ҟәышцәа ируаӡәку 
Езаҭ Чамагәуа, усӡбарак аҟны иажәа 
хыркәшо абас иҳәеит: «Дад, анхаҩы 
бзиагьы ицә зны арыӷьарахь  ауыӷә 
иаҵеикуеит, аҽазныхгьы – арыма-
рахь. Дад, усҟан ахаангьы ацә ахәда 
цәҟьаӡом». Ари ажәа баша имҳәеит 
Езаҭ Чамагәуа. Ари ауаҩы дзырхәы-
цша ажәа дууп. Избан акәзар, ҳа-
ра ҳаԥсуааны ҳхы  ҳаԥхьаӡозар, 
ҳаԥсуара аԥеиԥш ҳазхәыцуазар, 
ҳаԥсуара ганк амацарала  ҳазым-
хәыцроуп, иахьа аԥсуа жәлар ҳаз-
зымдыруа аӡәы дынҳахәаԥшыр, ус 
игәы иаанагар ҟалоит – «ҳаи, афыр-
хацәа аԥсуаа, шәынхара-шәынҵы-
ра, шәҭәы-шәыԥха шәыԥсадгьыл 
шәыӷәӷәацаӡа шәықәгылоуп!» ҳәа. 
Аха ҳара ҳазҭаху ауаҩы цқьаҵәҟьа 
дынҳалаԥшыр, «ҳаи абаақәа, аҭо-
урых ду змаз аԥсуа жәлар иахьа 
шәџьынџь-дгьыл аҟны шәыҟазаа-
реи шәыҟамзаареи ҳәа шәызҵаа-
ра шықәгылаз шԥашәызгәамҭеи!» 
– имҳәарц  залшом . Ари ауаҩ ҳазҭа-
ху ҳәа сызҿу, ииҳәо ажәа зхиҳәаауа 
амзыз иагьымаӡаӡам. Иарбан ҳәа 
ҳазҵаауазар, аԥсуа жәлар  аҿиара 
ҳацәмаҷхеит. Аҿиара зыцәмаҷхаз 
амилаҭ рхыԥхьаӡара иагхо иалаго-
ит. Зхыԥхьаӡара иагхо иалагаз ами-
лаҭ  рыԥсадгьыл аҟны  рыҟазаареи 
рыҟамзаареи  ҳәа рызҵаара  ықәым-
гыларц  залшом. Ус анакәха, иахьа 

аԥсуа жәлар ҳаԥхьаҟатәи ҳԥеиԥш, 
ҳразҟы зегьы знапы иаку иахьатәи 
аԥсуа ҭыԥҳа, уаҵәы аҭаацәара аԥҵа-
ра зылшо лоуп. Ари уамашәа избаз 
аӡәы дҟалозар, уи ауаҩ дзықәгылоу 
амахә зыҵаԥҟоу  иоуп.

Иашаҵәҟьаны, иахьатәи аԥсуа 
ҭыԥҳа лоуп уаҵәтәи аԥсуа имш 
знапы иану. Ус анакәха, иахьа аԥ-
суа ԥҳәызба, уаҵәтәи амш знапы иа-
нылараны иҟоу лҭагылазаашьа зе-
иԥшроузеи? Сгәы иаанагоит, аԥсуаа 
ҳаԥхьаҟатәи ҳԥеиԥш ахи-аҵыхәеи 
иахьатәи аԥсуа ԥҳәызба лҭагылаза-
ашьаҿы ауп иахьыҟоу ҳәа.

Иахьа аԥсуаа ҳаҷкәынцәа, 30 
шықәса инарҭысхьоу инадыркны 
55-60 шықәса рҟынӡа зхыҵуа, 17 
нызқьҩык  ыҟоуп аҭаацәара иалам-
лац. Ус анакәха, 17 нызқьҩыкгьы ире-
иҳахоит аԥсуа ҭыԥҳацәа, ҳаҷкәын-
цәа ирзыԥшу. 17 нызқьҩык анысҳәа,  
иаасгәалашәеит санду илҳәалоз: 
«Ҳаи, абарҭ  ҳгәыла ҷкәынцәа цәгьа 
иарԥарцәа бзиақәоуп, аха аҳәса ана-
аргалак иԥыраҳәахоит».́

Иахьа, зхаҿы мроу, аԥсуа ламыс 
ҭыԥҳацәа  ирывсны зыԥсадгьыл, 
забацәа рхәышҭаарақәа зхаршҭ-
ны, зықьҩыла ҳаҷкәынцәа атәым 
ԥыраҳәа иахьыԥшны, зыԥсадгьыл 
казыжьыз ҳаҷкәынцәа иҟарҵаз 
ачарҳәара атәы ак еиԥшым. Акы, 
аҟәараԥҳә́ыс лԥыраҳәа иахьыԥшыз 
аԥсуа аӡәыцыԥхьаӡа рымшала аԥ-
суа ҭыԥҳа хаҿымрак дыдражәуе-
ит. Ҩба, аҟәараԥҳәыс илыхшаз нау-
нагӡа ҳаԥсуара иалхәыдахоит. Ари 
ҳаԥсуара азыҳәан иреиҳау чарҳәа-
раӡами? Ажәытә аԥсуа ԥҳәызба 25 
зхыҵыз дтәанхалт ҳәа дрыԥхьаӡон. 
Ус анакәха,  аԥсуа ԥҳәызба ире-
иҳаӡоу  ҵарак иҭам, 20-21 шықәса  
дшырҭагылоу хаҵа дцар акәӡами? 
Арԥысгьы 25 шықәса дреиҳамкәа 
ԥҳәыс дааигар акәӡами? Убасҟан 
акәӡами ани аби «Анцәа дрықә-
ныҳәааит» анырзырҳәо.

Лассы-лассы ирҳәо шәмаҳахьеи: 

«Ее, сыҷкәын аӡәы данааиго сахаан-
хап ҳәа шәыҟоума» ҳәа. Избанзар 
уи ауаҩ 50 шықәса анихыҵ ԥҳәыс 
дааигеит, иааигазгьы 35-40  шықә-
са  лхыҵуазар акәхарын. Аӡ́әы,  ма 
ҩыџьа рхылҵзар, уаҳагьы  ироуҳәа-
рызеи усҟак аџьабаа баны хаҵа ицаз 
аԥҳәызбеи 50 шықәса аԥҳәысаагара 
иазхәыцуаз ахаҵеи рзын.

Аԥсҭазаара ԥсҭазаароуп, аӡи-
ас иаҩызоуп. Аӡиас  узынкылом, 
амҩа азкны. Зегь акоуп, уи ихыҽҽа-
ны ихыҵуеит. Ус анакәха, аԥҳәызба  
лыԥсҭазаарагьы аӡиас иадаҳкылар 
ҟалоит. Иахьа ҳаҷкәынцәа рхарала 
аԥсуа ҭыԥҳацәа шаҟаҩы ажәыда? 
Шаҟаҩы иахьа  зымҩа ркыз аӡыхь  
еиԥш, рыԥсҭазаара хыҽҽахьеи?

«Аҭыԥҳаи – афырџьани» рҳәо-
ит аԥсуаа. Мшәан афырџьан зкуа 
ахаҵа иакәзар, уи акышьа иақәым-
шәакәан афырџьан зымпыҵшәаз 
ахаҵа,  иԥыххааса ицаз афырџьан 
иазуҳәараны иҟоузеи?

Ахдырра  ыҟазар ҽеиԥсра  ҟалон. 
Нас 100 нызқьҩык зхыԥхьаӡара ыҟоу  
амилаҭ 17 нызқьҩык  ҳаҷкәынцәа  
ахаҵара адлаԥса рыҽдражәзар, аҽа 
17 нызқьҩык инареиҳаны ҳҭыԥҳацәа 
ишԥҳәызбоу  иаҳражәыр, ҳаԥсуа-
ра аԥхьаҟатәи аԥеиԥш абакылсуеи? 
Урҭ  азхәыцхьоума иахьатәи  ҳрыцҳа-
рақәа  зегь зыхҟьо. Изыхҟьеи  иахьа 
17 процент ҳаиҳамхара?

Иҟаҵатәузеи иахьа ҳџьынџь- 
дгьыл  аҟны  ҳаԥшәыманы ҳҟаларц?  
«Ацқьара» пату ақәҵаны  зыҽз-
ражәыз ҳаҷкәынцәа ианрыхәҭаз 
аҳәса ааганы, ԥшьҩы-ԥшьҩы иры-
дамзаргьы, ирааӡазҭгьы, иахьа 17 
процент ҳҟалозу, 40 процент ҳҟа-
лозу?

30 шықәса ирҭысхьоу  аԥҳәыс да-
азымгац арԥыс аԥсуа чара  иаҳәатәу-
ма? Иԥыххааса ицаз афырџьан  ҳа-
ныӡбар ҳиашахару?  Изныӡбатәу  
афырџьан зымпыҵшәаз  арԥызба 
иакәӡами?

Мирод Гәажәба,
агазеҭ «Бзыԥ»

(15.15.1990 ш. №58).

Изныӡбатәу арбан?

Уаҵәтәи аԥеиԥш иазхәыцтәуп

 d Аԥснытәи аҳәынҭқарратә 
университет есышықәса имҩаԥ-
нагоит «Аҳаракырахь амҩа» 
ҳәа хьӡыс измоу аолимпиа-
да. Уи хықәкыс иамоуп аҵара 
аганахьала аҟыбаҩ злоу аҿар 
ралԥшаара, ацхыраара рыҭара, 
алшара бзиақәа рзаԥҵара.

Сынтәагьы лаҵарамза 10 инар-
кны 12-нӡа имҩаԥган ашколқәа 
раушьҭымҭацәа рзы ари аолим-
пиада – «Аҳаракырахь амҩа». 
Уаҟа рхы аладырхәит 447-ҩык 
аушьҭымҭацәа.

«Аҳаракырахь амҩа 2024» 
аҿы аиааиреи аԥхьахәқәеи згаз 
аҳамҭақәа ранашьара мҩаԥы-
сит рашәарамза 20 рзы Аԥснытәи 
аҳәынҭқарратә университет акт-
тә зал аҟны.

Еиҿкааз аусмҩаԥгатә рхы ала-
дырхәит Аԥснытәи аҳәынҭқарратә 
университет аректор, академик 
Алеко Гәарамиа, Аԥсны Аҳәынҭқар-
ра Ахада Иусбарҭа анапхгаҩы Абе-
салом Кәарҷиа, Аԥыза-министр 
ихаҭыԥуаҩ, афинансқәа рминистр 
Владимир Делба, аҳәынҭқарратә 
аполитикатә усзуҩы, Ауаажәлар-
ратә палата алахәыла Сократ 
Џьынџьал, иара убасгьы араионқәа 
рҵара аҟәшақәа рнапхгаҩцәа.

Аихшьаалақәа рыла, ԥышәа-
рада 109-ҩык аушьҭымҭацәа Аԥс-
нытәи аҳәынҭқарратә универси-
тет рахыԥхьаӡаларазы ажәалагала 
ҟарҵеит. Урҭ рахьынтә 26-ҩык ак-
тәи аҭыԥқәа ааныркылеит,  24-ҩык 
араӡны иаԥсахеит, 12-ҩык аџьаз, 
47-ҩык аушьҭымҭацәа алкаахеит 
адырра бзиақәа ахьаадырԥшыз 
азы. Актәи аҭыԥқәа аанызкылаз 
абиуџьет ҭыԥқәа рахь иахыԥхьаӡа-
лоуп, егьырҭ аҵара ахәԥса ршәа-
лароуп.

Аусмҩаԥгатә ахыркәшамҭаз 
аԥхьахәқәа згази иалкаахази 
аҳаҭыртә шәҟәқәа ранашьан.

«Аҳаракырахь амҩа 2024»

Саида Ҳаразиа

Аолимпиадаҿ иаиааиз



Шәаԥхьа зегь раԥхьа

 d Ҩынҩажәа шықәса раҧхьа, Ҭхьы-
на ақыҭан инхо Кархалаа рҭаацәара аҟ-
ны ҭ ацас днанагоит Аҟәатәи амедицинатә 
ҵараиурҭа аҟны аҵара зҵоз Нонна  (Џьу-
летта) Шьалуа-иԥҳа Вардаиа. Убри инар-
кны хьыӡшьарас Џьулетта ҳәа изырҭаз, 
ихәыҷаахыс амедицина бзиа избоз дызла-
нагалаз Ҭхьына ақыҭа ауааҧсыра  амеди-
цинатә цхыраара рыҭара дналагоит.

 Џьулетта Аҟәатәи амедицинатә ҵара-
иурҭа дҭалоит 1979  шықәса рзы. Афельд-
шер-акушертә ҟәша алылхуеит. Убри азана-
аҭ ала 1982 шықәса рзы лҵара хлыркәшоит. 
Аҧхьаҟа илыҧшәмахараны иҟаз Иура Кар-
халааи лареи аҵара еицырҵон, анаҩсан 
рыҧсҭазаарагьы еиларҵоит. 

Џьулетта Ҭхьына медиаҳәшьас аусура да-
лагаанӡа Очамчыра ақалақь ахәыҷтәы по-
ликлиникаҿы  мызкы иназынаҧшуа апрак-
тика дахысуан. Лара еиҳараӡакгьы лнапы 
ианыз ахәыҷқәа алаҵақәа рзыҟаҵара акәын. 
Усҟантәи ашықәсқәа лгәаларшәо, Џьулет-
та иазгәалҭоит лара аусура даналага ақыҭа 
иалиааз ахәыҷқәа дарбанзаалакгьы алаҵа 
ззыҟарҵахьази иззыҟарымҵацзи ртәы зҳәоз 
қьаадкгьы шыҟамыз. «Сара кураторс дсыман 
ахәыҷқәа рҳақьым, есымза сгәалҭон, иара 
убас саргьы ҩымз рахь знык сусура аилка-
анҵа ҟасҵалар акәын», – лҳәоит Џьулетта 
ҳаиҿцәажәараан.  

Уи лажәақәа рыла, ахәыҷқәа зегьы 
ашәҟәы иҭагалатәын, доусы реизҳашьа,  
ргәабзиара зеиҧшроу, ирзыҟаҵоу алаҵақәа 
уҳәа ртәы зегьы еиқәлыршәар акәын. 
«Иахьеиҧш аҭагылазаашьа абаҟаз, аблок-
нот ҧшӡақәа аасхәон, ахәыҷқәа ирышьашәа-
лахашаз, аҷкәынцәеи аӡҕабцәеи ирызкыз 
асахьақәа рыла иҩычаз, убри зегьы напыла 
ихасырҭәаауан», – лҳәоит амедиаҳәшьа. Иара 
убасгьы иазгәалҭоит иахьа алаҵа ззыҟауҵо 
ахәыҷы аҳақьымцәа жәпаҩык данырхыслак 
шакәу алаҵа илаҵара азин анурҭо. Усҟан-
тәи аамҭазы ахәыҷы ахшараиурҭа дыҭга-
ны аҩныҟа данааргалак нахыс, алаҵахьы 
днашьҭтәу, днашьҭтәыму ақыҭаҿы знапы иа-
ныз Џьулетта лакәын. Ари хымҧада даара 
аҭакҧхықәра ду ацын. 

«Иахьа анцәа иџьшьаны ҭелла аҳақьым-
цәеи ҳареи ҳаимадоуп. Аха ҩынҩажәа шықә-
са раҧхьа уи аҩыза аҭагылазаашьа абаҳа-
маз. Ахәыҷы алаҵа анизыҟасҵалак, уаха 
дышҧаҟалои, исаҳарызеишь ҳәа сгәы ҭыҧ-
саауан. Иҟаҳҵоз алаҵақәа гәаҭан, зегьы архь-
шәашәага иҭан, аха ахәыҷы алаҵа изыҟаҵа-
разы агәыр ансырхиоз, ианыз  ҿырҳәала 
ишыздыруазгьы, сеиҭаҧхьон», – лҳәоит уи. 

Абас Џьулетта лыҧшәма Иура Карха-
лааи лареи еивагыланы Ҭхьына ақыҭа ауа-
аҧсыра рымаҵ руан. Иура аус иуан фельд-
шерс. Аныҳәаҩ ихы рыдиныҳәаларатә 
иҟан. Ирааӡон ҩыџьа ахшара. Аха иалагеит 
Аџьынџьтәылатә еибашьра… 

Иура ҽыҧхьакрак ҟамҵаӡакәа, дша-
биҧазаҵәызгьы раҧхьатәи амш инаркны 
аибашьра амца дналагылеит. Мықәтәи аш-
таб аҟны амедицинатә маҵзура аиҳабыс 

дыҟан. «Сара исаҭәамзар ҟалап сыҧшәма 
аибашьраҿ ихы шааирҧшыз атәы аҳәара, 
уи мышкызны изҳәо дҟалап», – лҳәоит Џьу-
летта, лыҧшәма иӡбахә анцәыраҳга. 

Иура Кархалаа ицәаҩаҟазшьамызт 
ахырҕәҕәарҭақәа рҟынтәи мышкы ҳәа аҩ-
ны данааилак иибаз-иаҳаз аиҭаҳәара. Иан 
днаидтәалон, «ажәабжьыс иҟоу акы ҳауҳәон-
даз» ҳәа. Аха иара знызаҵәыкгьы инирҧшу-
амызт гәкажьрак, џьара жәабжьк угәы ка-
зыжьша аҭаацәа ираҳазаргьы «сара убрантә 
саауеит, ус еиҧш акгьы ыҟаӡам сан, бым-
шәан» ҳәа леиҳәон. Аха ауаҩы иаџьал ана-
аиуа ацәалашәара иоуеит рҳәоит. Иаргьы 
ацәалашәара иоухьазар акәхарын…

Иура иҭахара мышкы шагыз аҩны да-
аит. Аҽаамҭанык еиҧшымкәа ацәажәара 
даргәаҟуан. Иҭаацәа зегьы наидыртәалан 
ажәабжьҳәара далагеит. Даара ихьааигон 
игәыла ҷкәын Масик Ҭодуа иҭахара. «Да-
биҧазаҵәын, маҷк ихы ҧхьеикыр ҳҭахын, 
аха имуит» иҳәеит. Иара убасгьы иӡбахә цәы-
ригеит иҭахаз Заур Кәыркәнаа. Игәалашәе-
ит иҭахаз Ҭхьынаа рыҷкәынцәа аӡәаӡәала. 
«Абарҭқәа рышьҭахь сара сахь даахьаҳәын, 
«избасҳәазаалакгьы хыхь быҩнқәа еилыр-
га»  ҳәа сеиҳәеит», – лҳәоит Џьулетта лы-
лаҕырӡ нхаҟәҟәалан. Адырҩаҽны, сентиабр 
15 рзы, Аиааира жәохәымш шагыз дҭахо-
ит… Иура Кархалаа аибашьраҿы иааирԥшыз 
афырхаҵаразы ианашьоуп «Агәымшәараз» 
амедал.

Аибашьра анцоз Џьулетта, лара ишылҳәаз 
еиҧш, ахырҕәҕәарҭақәа рҟны аҕа диҿагы-
ламызт. Аха лара лзанааҭ аҭакԥхықәра лыд-
наҵон. Амацәаз иҭакыз ауааҧсыра аме-
дицинатә цхыраара рыҭатәын. Уи ақыҭа 
мацара акәмызт, ақыҭаҿ иҟаз ахҵәацәагьы 
маҷҩымызт. «Ашықәсан асы ҩамгылах шьҭан, 
ишәгәалашәоит. Ашьаҵатәы абаҟаз. Сабхәа 
имагәқәа ҭацәны ианызбалак, урҭгьы аӡы 
ркылсуан, асалафан сшьапы иакәырша-
ны, асы ҧуа сцаны ачымазцәа агәырқәа 
рзыҟасҵон», – лҳәоит Ҭхьына ақыҭан ауа-
аҧсыра ҧсеиқәырхаҩыс ирымоу Џьулетта. 

Џьулетта Кархалаа аибашьра ашықәсқәа 
илзырҩызахеит 2019 шықәса рзы ицәырҵыз 
аҿкы чмазара «ковид». Ачымазцәа даара 
ирацәаҩхеит. Иҟан мышкы хәба-фба ҭаацәа-
ра агәыр-цәыкәбарқәа (акапельницақәа) 
анырзыҟалҵоз, иара убасгьы шьыжьи хәыл-
баҽхеи агәырқәа. «Шәахьчоит ҳәа иҳарҭоз 
амаҭәа ушәҵаны чҳашьа ыҟаӡамызт, аҩ-
ны санааилак сымаҭәақәа аасшәыхны иан-
сырҩалак, аҵәҵәаҳәа аҧхӡы каҭәон. Аиаша-
зы ахьчага маҭәа акыр аамҭа исшәын, аха 
уаҳа анысзымычҳа исшәысхит, аҵыхәтәан 
асабрадагьы сҿысхит, схәыҽуазшәа збон. Сус 
сахашшааӡом, уи сара исуалҧшьоуп, исыл-
шонаҵы сқыҭа, сыуаажәлар рымаҵ зулоит», 
– лҳәоит аҳақьым. 

Абарҭ ацәаҳәақәа равтор хаҭала ҭабуп 
ҳәа ласҳәоит «аковид» чмазара зыхьыз сҭа-
ацәа рыҧсы ахьеиқәлырхаз. Уахынла лы-
мамкәа, ҽынла лымамкәа мышкахьы хын-
тә-ҧшьынтә агәырқәа, ахәшәқәа рзыҟалҵон. 
Сҭаацәа инарываргыланы убри аамҭазы 
аҳаблаҿ ичмазаҩцәан даҽа х-ҭаацәарак. 
Убарҭгьы убасеиҧшҵәҟьа дшырҿыз дырҿын. 

Ақыҭаҿы ауаҩы машәырла ишьапы инапы 
ҧиҟар алшоит, мамзаргьы акы ицҳар ҟалоит. 
Абарҭқәа раан раҧхьатәи ацхыраара ҟазҵо 
Џьулетта лоуп. Уи аршаҳаҭуеит ақыҭаҿы амаҭ 
зыцҳаз ахәыҷы иҧсы аиқәырхара. «Амаҭ 
ицҳаит ҳәа дрыман иааит. Иара акы идуба-
ло дыҟамызт. Иахәҭаз агәырқәа, ахәшәқәа 
сыман, изыҟасҵеит. «Акгьы сыхьӡом» иҳәан 
аҩныҟа дыргеит. Сааҭкгьы бжьымскәан Аҟәа 
днаҳгаанӡа бҳацхраа абааҧсы рҳәан, деиҭа-
аргеит. Аҳақьымцәа сыҽрымаздан, исарҳәаз 
зегьы ҟасҵеит. Ахәыҷы дрыманы Аҟәаҟа амҩа 
иқәлеит», – лҳәоит уи. Аха Џьулетта ишыл-
цәаҩоу еиҧш, исаҳарызешь ҳәа аҩны дзым-
тәеит. Убри аамҭазы лыҷкәын Денис машьы-
нала иааира ақәшәеит. Аҩнытәи амаҭәақәа 
шылшәыз, лыҷкәын даашьҭыхны ахәыҷы 
дишьҭалеит. Ахәыҷтәы хәышәтәырҭаҟны 
рнеиреи ахәыҷы инагареи уамак рыбжьым-
сӡеит. Џьулетта лгәы ҭыҵны ицон исаҳарызе-
ишь ҳәа, аха аҳақьым дҿаҧха-ҿаччо дана-
алҧыла, лыҧсы лылалеит. «Бааи, бчымазаҩ 
бихәаҧш,  деиқәбырхеит, уажәшьҭа акгьы 
ихьуам анырҳәа…», –инеималҭәеит. Абри 
ахҭыс мацара иаҳнарбоит ари ауаҩ лзанааҭ 
ус баша иша ллымхыз. 

 «Ари ауаҩ  Ҭхьына ақыҭа дҳама-
мызҭгьы, аҧ сҭбарақәа рацәахон», – лҳәоит  
ҳзыҿцәажәаз Николаи Воуба ихьӡ зху Ҭхьы-
натәи абжьаратә ашкол адиректор Емма 
Думаа. «Џьулетта Кархалаа лха ҭаратә ҟаз-
шьақәа ртәы уҳәозар, ауаҩы ҳалал, агәы-
блра злоу, ҧсуала иааӡоу ҧҳәызбоуп. Лара 
иаҳа данычмазаҩу, ахьаа анлымоу хырҩа 
азылуеит, аӡәы акы ихьуеит ҳәа лаҳар. Уа-
ха ҵхагәҭаны акәзаргьы, аӡәы игәы бзиам 
ҳәа аҭел ианаслак, иаразнак ачымазаҩ иахь 
ацаразы лҽеибылҭоит. Лхатә харџьқәа рыла 
ахәшәқәа аахәаны иаалгоит. Аӡәы иаарлас-
ны хәшәык иҭаххаргьы лара илымамзар, лчы-
мазцәа рыла илдыруеит ахәшәқәа змоу, иа-
разнак илыҧшаауеит», – лҳәоит Емма Думаа.  

Ҭхьына ақыҭан инхо абырг Шарбеи (Сан-
беи) Инаҧшьба ҳаиҿцәажәараан иазгәеиҭеит 
Џьулетта Кархалаа леиҧш иҟоу ауаҩы иахьа 
лыҧшаара шуадаҩу. «Даараӡа ауаҩы диза-
аигәоуп, лџьабаа рацәоуп. Ауаҩы иус иды-
руазаргьы, иҿабызшәа аныхаам ыҟоуп. Ари 
аҧҳәызба лыбжьы хаа мацара уахәышәтәуе-
ит. Ахаан дгәамҵӡом.Лхазы иаалго ахәшәқәа, 
иааиуа ачымазцәа ирылҭоит. Ҳарҭ абраҟа ҳа-
идынхалоит, ҭаацәак реиҧш ҳаҟоуп. Зны-зын-
ла ҽнак хәлаанӡа ҿаҵак афаха анылмоуагьы 
ҟалалоит, еиҳараӡакгьы «аковид» чмаза-
ра аныҟаз, машьынак агәашә инадҵаанӡа, 
даҽа машьынак аанааиуаз ыҟан»,– иҳәоит 
абырг. Иара убасгьы иазгәеиҭеит ас еиҧш 
иҟоу ауаҩы иахьа иалкааны зџьабаа пату 
ақәҵатәу дышреиуоу. 

 Очамчыра араион Ҭхьына ақыҭа иқәын-
хо ауааҧсыра рахьынтәи дыҟоуп ҳәа ҳаҟам 
аӡәы Нонна (Џьулетта) Кархалаа лџьабаа 
здым. Знызаҵәыкгьы дымгәамҵкәа лыуа-
ажәлар рымаҵ луеит. Зымаҵ луа лқыҭа ауа-
аҧсыра даара иҭабуп идуӡӡаны ҳәа ларҳәоит 
ҩынҩажәа шықәса раахыс ирыдылбалахьоу 
аџьабаазы. Ҳара илзеиҕьаҳшьоит лџьа-
баа бзабаан илҧыларц! Илааӡаз лыхшара, 
лмаҭацәа дрыгымкәа Анцәа иҟаиҵааит!   

«Исылшонаҵ сыуаажәлар 
рымаҵ зулоит» 

Ауаҩи азанааҭи

Шарида Торчуа

 d Иахьатәи ҳаамҭазы лассы-лассы аинтер-
неттә ҳақәа рҿы иаҳҧыло иалагеит ауаа 
ргәынамӡарақәа аазырҧшуа анҵамҭақәа. 
Ауаажәларра ирылаҵәеит аинформациа, 
амшын аҧшаҳәақәа рҿы  игылоу асасаа-
ирҭақәеи, акаҳуажәырҭақәеи реиҳабацәа, 
дара рахь имҩахыҵуа аҧсшьаҩцәа рыда,  
Аҧсны атәылауаҩ амшын аҧшаҳәахьы 
днеир, уимоу,  дҭаларгьы азин рырҭом ҳәа.

Идыру усуп, арҭ анаплакқәа реиҳабацәа, 
аҧсшьаҩы ибзианы иҧсы ишьарц азы ам-
шын аҧшаҳәаҿы, иахьатәи ҳаамҭа иашьашәа-
лоу аҭагылазаашьа  шырзаԥырҵо. Ҳәарада, 
аҧсшьаҩы дзықәио адагьы,  аҳаргь аниха-
иргылогьы ҟалоит. Уи зегьы аҧара иаҧсоуп. 

Еиҳараӡак аҧсшьаҩцәа рҭахрақәа 
ирықәшәо иҟоуп Аҟәа ақалақь иахьаҵана-
куа, Синоптәи Маиактәи амшын аҧшаҳәақәа. 

Ақалақь ауааҧсыра рҟны иҟоуп агәаа-
нагара, еиҳараӡак арҭ аҭыҧқәа рҿы амшын 
цқьоуп ҳәа. Убри азы,  ҭаацәала  амшынҭала-
ра ҳәа инеиуеит. Уаҟа иҟоу аҳаргьқәеи ақәи-
арҭақәеи, ҳәарада аҭааҩцәа рзы ауп изыҟоу, 
аха аҭыҧантәи ауааҧсыра урҭ ахә ахшәаа-
ра иақәшаҳаҭхом,уимоу дара иахьырҭаху уб-
ри аҭыҧ алхны итәар рҭаххоит. 

Аҟәа ақалақь архитектор хада Светлана 
Шаменкова излалҳәаз ала, ақалақь ахада-
ра амшын аҧшаҳәа арендала агаразы азин 
рынаҭаӡом.

Лара иазгәалҭеит, абизнес знапы алаку 
ауаҩы азин шимоу, амшынҭаларҭа  иақәшәо 
еиуеиҧшым амаҭәарқәа аҧсшьаҩы идга-
лара. Уи Аҧсны Аминистрцәа Реилазаара 
ишьақәнарҕәҕәоит. Аха, дарбанзаалак абиз-
несуаҩ Аҧсны аҧшаҳәа азааигәара акаҳу-
ажәырҭақәеи аҧсшьарҭа ҩнқәеи змоу, Аҧс-
ны атәылауаҩ зҭаацәа, мамзаргьы зҩызцәа 
зманы амшын ҭалара инеиуа, «арахь шәма-
аин», «ари аҧшаҳәа ҳара иаҳтәуп», «уажәы 
аҷаҧшьаҩ ҳиҧхьоит» ҳәа раҳәара азин 
имаӡам.

Архитектор Светлана  Шаменкова излаз-
гәалҭаз ала, иара убас абизнесуаҩ дақәиҭӡам  
аҧшаҳәа акәша-мыкәша аҭахкаара, амшын 
аҧшаҳәахьы анеира азин рымҭара. Лара 
лажәақәа рыла, ҳтәылауаа амшын аҟәарахьы 
иахьынармышьҭуа аҭыҧ ахархәараз измоу   
ауаҩы Аҧсны азакәан дықә ымныҟәозар, 
инаплакы аусура азин азҭо  алицензиа им-
ххоит.

Арҭқәа зегьы ртәы ҳҳәозар, узаҩсуам даҽа 
хымҩаҧгашьакгьы. Дарбанызаалак амшынҭа-
лара даннеиуа илаҧш иҵамшәакәа иҟалом 
агәам-сам, уи амшын иаанагаӡом. Ари  ҳуааҧ-
сыра рыхдыррала икарыжьуа аҧаҭлыкақәеи, 
ахаақәа рцәақәеи, акарпыжә ацәақәеи роуп. 

Аиашазы, амшын аҧшаҳәа Аҟәа акомму-
налтә усбарҭа аусзуҩцәа ахылаҧшра ду арҭо-
ит. Абри зегьы зысҳәо,хыхь еиқәыҧхьаӡоу 
аплиажқәа есҽны идрыцқьоит. Аҧсшьацәа 
рыҧсы ахьыршьо ацқьара ҟаларц,есышықәса 
урҭ дара рахь имҩахыҵларц.  Аха ауааҧсыра 
ҧыҭҩык рыхдырра шыҟац иаанхоит.

Егьа убас акәзаргьы, иахьатәи аамҭазы 
иҟаӡам убри аҩыза азакәан Аԥсны атәылауаҩ 
амшын аҟәарахьы анеира азин изымҭо.  Асаса-
аирҭақәеи акаҳуажәырҭақәеи амшын аҿықәан 
измоу ауаҩы азин имаӡам аҭыԥантәи ауааԥ-
сыра  уахь рнеира мап ацәкра. 

Дарбанзаалакгьы ауаҩы ахымҩаԥгашьа 
дақәшәазар ауп, имазар ауп ахдырра.Убасҟан 
издыруада ҳазҽеихар...

Аҧхынреи аҧсшьаҩи

Изеиҧшроузеи, 
амшын аҧшаҳәа?

Стелла Сақаниа

 d Дарбанызаалак агәаахәа-
ра ҳарак инамҭарц залшом 
жәларбжьаратәи аҩаӡара змоу 
аусмҩаԥгатә аҟны утәыла аби-
раҟ ҳаракны ахьыӡрашәа (агимн) 
абжьы ангауа. Ҵабыргыхаҭаны 
ҳара аԥсуаа ҳзы уи ҩынтәгьы 
игәышьҭыхгоуп. Ҳдоуҳа ауасхыр-
шьҭаҵаҩ Дырмит Гәлиа иажәақәа 
«Сара саԥсыуоуп» даҽазныкгьы 
уаҵаҽырбаны ишьақәурӷәӷәоит 
ухазы. Уи, ҳәарада, даараӡа ак-
раҵанакуеит аԥсҭазаараҿы.

Ихыркәшахеит ҩымчыбжьа 
инарзынаԥшуа Ҭаҭарсҭан аҳҭ-
нықалақь Казан имҩаԥысуаз 90 
ҳәынҭқарра рахьтә 4500-ҩык 
инарзынаԥшуа аспортсменцәа, 29 
спорт хкы рыла иахьеиндаҭлоз 
БРИКС жәларбжьаратәи ахәмар-
рақәа. Урҭ ирылахәын Аԥснытәи 
еизгоу акомандагьы. Ҳаспортсмен-
цәа рылшарақәа ԥыршәон 13 спорт 
хкы рҟны. 

Урҭ адгылара рыҭара рхықәкны 
имаҷҩым ҳтәылауаа уахь инеиз. 
Ахәмаррақәа раартра иазкыз 
агәырӷьаратә усмҩаԥгатәқәа иры-
лахәын Жәлар Реизара Аиҳабы – 
Лаша Ашәба, уи ихаҭыԥуаҩ – Асҭа-
мыр Аршба, акультуреи, аспорти 
аҿар русқәеи рзы аилак ахантәаҩы 
– Венори Бебиа, аграртә политикеи, 
аԥсабаратә малқәеи, аекологиеи 
рзы аилак ахантәаҩы ихаҭыԥуаҩ 
– Демур Гогиа, аспорт азҵаарақәа 
рзы атәыла Ахада иабжьгаҩ – Ахра 
Ашәба уҳәа аҳәынҭқарратәи ауа-
ажәларратә еилазаареи рхаҭар-
накцәа аӡәырҩы. 

2016 ш. раахыс имҩаԥысуа арҭ 
ахәмаррақәа, раԥхьаӡа акәны иры-
лахәыз Аԥснытәи аспортсменцәа 
рзы ишымариамызгьы, иҟан угәы 
шьҭызхуа алҵшәақәагьы маҷымкәа.

Ииашоуп, раԥхьатәи аиндаҭла-
рақәа ирылахәыз ҳаспортсменцәа 
рықәгыларақәа рҟны маҷк аиҵаха-

рақәа ҟалазаргьы, «аҽы иақәым-
тәац иоуп, аҽы иканамыжьыц» ҳәа 
баша ирымҳәозаап…

Ахәмаррақәа актәи аҩбатәи 
амшқәа раан ҳаспортсменцәа 
злахәыз аспорт хкқәа – аиԥхныҩла-
ра, аҵәыршәра, самбо, хә-ҩык рыла 
ишьақәгылаз аишәатә ԥкьаҭмпыл 
азы акоманда алахәцәа рықәгыла-
рақәа уҳәа зегьы аҵахарала ихыр-
кәшан. Аха, анаҩс ишиқәымҿи-
азгьы Давид Амҷба «ушу» азы 
раԥхьатәи иқәгылараҿтәи ииаа-
ирала ихацыркхеит ҳкомандазы 
ԥхьаҟацара амҩахәасҭа. Урҭ есаа-
ира иаадырԥшуан угәы шьҭызхуа 
аихьӡарақәа. Аԥсуа самбист Раҳман 
Напиџьев «мышьҭабзиала» ҳәа 
аџьаз иҽаԥсеитәит. Ари раԥхьатәи 
медальын Аԥснытәи акомандазы.

 Ари амш аҽны зыкапан 61 кьы-
ла инаӡо аштангашьҭыхҩцәа реин-
даҭлараҿы аџьаз медаль даԥсахе-
ит, Урыстәыла иеизгоу акомандазы 
иқәгылаз Аԥсны аҵеи Елҟан Гәа-
заагьы.

Жәларбжьаратәи ахәмаррақәа 
ахәбатәи амш  азы зхы иақәиҭу 
ақәԥаразы зыкапан 65 кьыла 
рҟынӡа инаӡо рыбжьара иқәгы-
лоз Даниил Харчлааи, 70 кьы-
ла рҟынӡа инаӡо рыбжьара еин-
даҭлоз Мараҭ Кәакәасқьыри аџьаз 
медальқәа раԥсахара рылдыр-
шеит. Даҽа ҩымш аабжьысхьа-
ны абырзен-аурым еиқәԥара хкы 
аҟны араӡны медаль агара илше-
ит Аԥснытәи аспортсмен Рамазан 
Арапханов. Иара убри амш азы 
акәхеит Аԥсны акоманда аизакырҭа 
аԥшьбатәи аџьаз медаль ала иана-
злырҳа, абокс азы, зыкапан 54 кьы-
ла иҟоу аҭыԥҳацәа реиндаҭлараҿы  
Беата Арышԥҳа..

Ашь апылампыли амҵәышәмпы-
ли рзы ҩ-хәҭакны еилоу ахәмар-
рақәа рҟны ҳкоманда ахаҭарнак-
цәа аҩбатәи аиԥыларақәа раан 
иаҵахазаргьы, актәиқәа рыҟны 
алҵшәа бзиақәа аадырԥшит. Ари 
аспорт хкы, ишдыру еиԥш, сын-
тәоуп раԥхьаӡа акәны ианалага-
лоу, насгьы арҭ ахәмарақәа рҟ-
ны ада џьаргьы ицәырымҵыцт. 
Аспорттә терминологиа ахархәа-
рала – фиџьитал-ашьапылампыл, 

фиџьитал –амҵәышәмпыл ҳәа 
хьӡыс измоу арҭ ахкқәа  мҩаԥы-
суеит ишаҳҳәахьоу  еиԥш, ҩ-хәҭак-
ны: раԥхьа аинтерактивтә хархәа-
гаҿы ихәмаруеит аиндаҭлаҩцәа 
иазыԥҵәоу аамҭа кьаҿ иалагӡа-
ны, анаҩс лабҿаба мҵәышәк мам-
заргьы амба мацарак ахьгылоу 
адәҳәыԥш аҟны иацҵахоит ре-
ицлабра, аҩ-хкык рҟны идырҳаз 
акәаталақәа реицҵарала дал-
каахоит аԥы жәара згаз.

 Аԥ  снытәи аша х  ма  тистцәа ракә-
зар атәылақәа Бах  реини, Аахыҵ 
Уаԥ стәылеи, Намибиеи рха ҭа-
рнакцәа ириааины, ари ах  кы аҟ-
ны 13-тәи аҭыԥ ааныркылеит.

Ииун 22 рзы даҽа џьазтә ме-
дальк ахыԥхьаӡалахеит Аԥсны ако-
манда аизакырҭа, аӡиудо азы 100 
кьылак иҟоу рыбжьара ахԥатәи 
аҭыԥ аанызкылаз Инал Гаделиа 
ибзоураны.

 Алҵшәақәа ир ылҵшәахеит БР-
ИКС ахә  маррақәа аҵы хәтәантәи 
амш азы, уаҟа лабҿаба иа  лахәыз 
ргәеизҳара еиҵамыз, згәы хыҭ-
хыҭуа Аԥсны ателе рбагақәа ирыд-
тәалаз зқьҩыла ахәаԥшцәагьы на-
злоу, ҳәаа змам агәырӷьара  рызҭаз, 
аԥсуа боксиор Герман Арџьениа 
60 кьыла зыкапан наӡо рыбжьара 
афиналтә еиԥылараҿы, Узбекси-
тантәи аспортсмен диааины ахь-
тәы медаль дахьаԥсахаз. Ҳәарада,  
«абри соуп сара» «сара саԥсыуо-
уп» ажәақәа дрызыгәдуны, Аԥсни 
Урыстәылеи аспорт азҟаза, Уры-
стәыла аԥхьахәгара араӡни аџьа-
зи зҽаԥсазтәхьоу, Герман  Арџье-
ниа ҳтәыла ахьыӡрашәа ацҳәо 
аԥхьахә анашьарҭа да хьықәгылаз 
даара акырӡа  аҵанакуеит ҳа жәлар 
 рыхьӡ-рыԥша адунеи ардырразы.

Инеидкыланы БРИКС ахәмар-
рақәа рҿы Аԥсны еизгоу акоманда, 
387 комплект ирзықәԥоз 90 тәы-
ла рыбжьара 13-тәи аҭыԥ аанна-
кылеит игоу амедальқәа рзеиԥш 
хыԥхьаӡара ала. Урҭ зынӡа 7 ме-
дальк ыҟоуп: ахьтәы – 1: араӡны – 
1; аџьазтәқәа – 5.

Аԥснытәи аспортсменцәа 
ргәабзиара хылаԥшра азыруан 
жәларбжьаратәи ахәмаррақәа рҟ-
ны, аҳақьымцәа – Алеқсеи Карчаа, 
Ҳаџьараҭ Шамба, Ахра Чқәан. Иара 
убас, арҭ ахәмаррақәа рҿы абокс 
азы аиндаҭларақәа аӡбаҩцәа 
ргәыԥ далан аԥсуа ҵеи, ари аспорт 
хкы азы жәларбжьаратәи аҩаӡара 
змоу аӡбаҩ Валериан Арлан.

Ииун 23 рзы  жәларбжьаратәи 
амультиспорттә хәмаррақәа иры-
лахәыз Аԥсны еизгоу акоманда 
аҭааит Казан, Приволжтәи ара-
ион аҳабла Мирныи имҩаԥысу-
аз ажәлар ржәытә хәмаррақәеи, 
аныҳәатә қәгыларақәеи, ҳаамҭаз-
тәи аспорттә  еицлабрақәеи  ры-
ла еиҿкааз амилаҭтә ныҳәа «Са-
бантуи». Ахәылбыҽха ари аныҳәа  
хыркәшан атеатралтә қәыргыламҭа 
«Азамаҭ иҳәамҭа» ҳәа хьӡыс измаз 
аусмҩаԥгатә иахәҭакны, ахәмар-
рақәа ирылахәыз аҳәынҭқаррақәа 
рбираҟқәа ҳаракны рцәырҵра ала 
–  араҟагьы Аԥсны раԥхьа игылан. 

Ҳажәлар зызгәдуу ҳаспортсмен-
цәа хынҳәит ииун 24 рзы, Аԥсны 
ауаажәларра рхаҭарнакцәа урҭ 
ирԥылеит  шәаҳәарылеи кәаша-
рылеи Гагра ақалақь ашҭа ԥшӡақәа 
руак аҟны.

Лкаак аҳасабала, мҩашьара-
да иаҳҳәарц ҳалшоит арҭ аиц-
лабрақәа анаҩс аҽрылархәразы 
иҵегь аџьабаа зыдбалатәу, ихымԥа-
датәны ирҽеитәу аусқәа маҷымкәа 
ҳаԥхьа ишышьҭоу.

Аҿыц иахаҿырбагоу

Ҳажәлар ззыгәдуу

 d Ииун аҽеиҩшамҭазы Красно-
дартәи атәылаҿацә Дагомыс аҳа-
блан имҩаԥысыз «пауерлифтинг» 
аспорт хкы азы «Олимпиа – 2024» 
ҳәа хьӡыс измоу аҟны Аԥсны 
ахаҭарнак Давид Шанаа зықәра 
15 ш. еиҵам, зыкапантә категориа 
100 кг. рҟнынӡа инаӡо рыбжьара 
актәи аҭыԥ  ааникылеит. 

Х-хәҭаклатәи аиндаҭлараҟны 
анаҩстәи аихшьалатә лҵшәақәа  

ааирԥшит: аихатәы гьежь хьанҭақәа 
наҟ-ааҟ изхоу аихатәы «уӷәа» 
иҟәаҟәа иқәҵаны атәара-агылара-
ла ишьҭихит – 195 кг., адгьыл аҟны 
ибӷа дықәианы уи  «ауӷәа» ашьҭы-
храҟны – 110 кг. инаӡеит, ихьанҭоу 
иаханы агарала (становая тяга) – 
200 кг. имч  ақәхеит уадаҩрада. 
Инеизакны аԥеиԥш лаша ззыԥшу 
«аидарашьҭыхҩы» қәыԥш 505 кг 
ашьҭыхра илшеит. Иазыҟаҵаҩ – Ан-
на Пардисиани (ақ.Москва). 

Убасгьы ари атурнир аҟны 
аҭыԥҳацәа рыбжьара лықәреи  лы-
капантә категориеи иаҵанакуаз 
рыбжьара актәи аҭыԥ аанылкылеит 
аԥсуа ԥҳәызба Алина  Қьышьмариа.

Ахра  Анқәаб

 d 50 шықәса рхыҵра азгәарҭеит 
ашьапылампыл асразы зҽаԥсаз-
тәыз азыҟаҵаҩцәа Беслани Русла-
ни Џьынџьалаа. 

Рашәарамза 22 азы 50 шықә-
са рхыҵра азгәарҭеит раԥхьаӡатәи 
Урыстәыла ачемпионат актәи адиви-
зион аҟны ҩынтәны аиааира згахьоу, 
Урыстәыла аспорт азҟаза, ашьапы-
лампыл асразы Аԥсны зҽаԥсазтәыз 
азыҟаҵаҩ, «Ахьӡ-Аԥша» аорден III 
аҩаӡара занашьоу, Маиҟәаԥтәи 
ашьапылампылтә команда «Дружба» 
азыҟаҵаҩ хада Беслан Алықьса-иԥа 
Аџьынџьал. Иара убас раԥхьаӡатәи 
апрофессионалтә шьапылампылтә 
лигеи раԥхьаӡатәи адивизиони рҟ-
ны аиааира згахьаз, Урыстәыла ачем-
пионат аҟны аџьазтә медали ирыԥ-
сахахьоу, Урыстәыла аспорт азҟаза, 
Урыстәыла ахраҿеи, «Ахьӡ-Аԥша» 
аорден III аҩаӡара занашьоу Руслан 
Алықьса-иԥа Аџьынџьал. 

Беслани Руслани рлагала рацәо-
уп аԥсуа шьапылампыл арҿиараҿы. 
Аԥсны ашьапылампыл асразы азҟа-
зацәа дуқәа инарываҟәыло иҟоуп 
даргьы, урҭ рыхьӡ ашьапылампыл 
аҭоурых аҟны наӡаӡа иаанхоит. 

Руслани Беслани ашьапылампыл 
ду ахь рымҩа ианылеит 1991 шықә-
сазы Аҟәатәи «Динамо» ала.

Уи Асовет Еидгыла ачемпионат 
ахь раԥхьаӡа акәны ицәырҵит 1989 
шықәсазы. Аха хара имгакәа ако-
манда еиҩшан. Ашьапылампыл асцәа 
милаҭла иақырҭқәази зыҟаҵаҩыс 
ирымази агәыԥ аанрыжьит.

Зыҟаҵаҩыс дарҭеит Олег Долма-
тов, Москватәи акоманда «Динамо – 

2» аҟнытә. Зыхьӡ наҩхьаз акоманда 
ашҟа ааԥхьара роуит 16 шықәса 
ирҭагылаз аишьцәа Руслани Беслани.

1992 шықәсазы Асовет Еидгыла 
анеилаҳа ашьапылампыл афедера-
циа ирыӡбеит ачемпионат мҩаԥыр-
гарц ихьыԥшым аҳәынҭқаррақәа 
рыбжьара. Уахь иаҵанакит Аҟәатәи 
«Динамогьы». Москватәи агәыԥқәа 
уи аицлабра алахәра мап ацәыр-
кит, убри аҟынтә изымҩаԥгамхе-
ит. Аишьцәа аарыԥхьеит анаҩстәи 
ашьапылампыл ду ахь рымаҩа ахьа-
лагаз Маиҟәаԥтәи акоманда «Друж-
ба» ашҟа.

1994 шықәсазы Руслани Бесла-
ни ааԥхьара рырҭоит Калининград-
тәи «Балтикахь», уаҟа дара иреиӷьу 
хәмарҩцәахеит. 

Беслани Руслани ашьапылампыл 
асра иҿыцӡоу аҭоурых аҟны иреиӷьу 
ахәмарыҩцәа иреиуоуп. 

2001 шықәсанӡа Руслани Бесла-
ни Џьынџьалаа еицыхәмаруан ако-
мандақәа Маиҟәаԥтәи «Дружба», Ка-
лининградтәи «Балтика», Москватәи 
«Торпедо –ЗИЛ» рҟны. Анаҩс ашьа-
пылампыл асраҿы урҭ рымҩақәа 
хаз-хазхеит.

Аишьцәа ашьапылампыл асра 
хдыркәшеит: Руслан – 2015 шықә-
сазы, Беслан уи иаԥхьа ҩышықәса 
– 2013 шықәсазы.

 2016 шықәсазы ашьапылам-
пыл азы ConiFa аверсиа ала аду-
неизегьтәи ачемпионат аҟны аиаа-
ира згаз Аԥснытәи еизгоу акоманда 
«Динамо» азыҟаҵаҩ хада ицхы-
рааҩыс даман. Иара инапхгарала 
Арцах имҩаԥысуаз Европа ConiFa 
ачемпонат аҟны агәыԥ иаанакыле-
ит 3 аҭыԥ. 2017 шықәса инаркны 
Аԥснытәи еизгоу агәыԥ зыҟаҵаҩ ха-
дас дыҟоуп.

Ирзеиӷьаҳшьоит аишьцәа 
Џьынџьалаа аманшәалара, ашықәс 
рацәа агәабзиара ацны.

Аҟыбаҩ злоу 

Ашьапылампыл азҟазацәа

Аԥеиԥш лаша ззыԥшу

Аманда Анталаа

«Апауерлифтинг»          
аспорт хкы


